
Унда Қорақалпоғистон Республикаси, вилоятлар ва Тош-
кент шаҳар партия кенгашларидан сайланган делегатлар, 
партиянинг Олий Мажлис Қонунчилик палатасидаги фрак-
цияси аъзолари ва оммавий ахборот воситалари вакиллари 
иштирок этди.

Съездда Ўзбекистон Республикаси Президенти 
Ислом Каримов маъруза қилди.

Ўзбекистон Республикаси Олий Мажлиси Қонунчилик 
палатаси депутати А.Тошқулов, Қорақалпоқ давлат универ-
ситети ректори М.Жуманов, Наманган шаҳридаги «Наманган 
текстиль дизайн» МЧЖ директори Б.Умаров ва бошқалар 
мустақиллик йилларида мамлакатимиз ҳаётининг барча 
соҳаларида туб ўзгаришлар амалга оширилганини алоҳида 
таъкидлади. Миллий давлатчилик ва қонунчилик асослари 
яратилди. Демократик ҳуқуқий давлат ва кучли фуқаролик 
жамиятини барпо этиш, иқтисодиётни модернизация ва ди-
версификация қилиш, аҳоли ҳаёт даражасини юксалтириш 
бўйича кенг кўламли ислоҳотлар амалга оширилди. 

2015 йил 29 март куни бўладиган Ўзбекистон Республикаси 
Президенти сайлови мамлакатимиз ижтимоий-сиёсий ҳаётида 
муҳим воқеа экани алоҳида қайд этилди. Ўзбекистон Либе-
рал-демократик партияси ушбу сайловда қатнашишни ўзининг 
ғоят муҳим вазифаси, деб ҳисоблайди. 

Ўзбекистон Либерал-демократик партияси ўз сафида 240 
мингдан зиёд аъзони бирлаштирган. Ўзбекистон Республи-
каси Олий Мажлиси Қонунчилик палатасига яқинда бўлиб 
ўтган сайловда ушбу партия 52 нафар депутатлик ўрнига эга 
бўлди. Бу мамлакатимизда бизнес соҳаси жадал ривожла-
наёганидан, тадбиркорлар, ишбилармонлар ва фермерлар 
сафи тобора кенгайиб, Либерал-демократик партия улар-
нинг манфаатларини ифода этувчи жиддий сиёсий кучга ай-
ланиб бораётганидан далолат беради. 

Съездда Ўзбекистон Республикаси Президентлигига Тад-
биркорлар ва ишбилармонлар ҳаракати – Ўзбекистон Либе-
рал-демократик партиясидан Ислом Каримов номзодини 
кўрсатиш тўғрисида қарор қабул қилинди.

Ўзбекистон
Либерал-демократик 
партиясининг съезди

Тошкентда 6 февраль куни Тадбиркорлар 
ва ишбилармонлар ҳаракати – Ўзбекистон 

Либерал-демократик партиясининг 
съезди бўлиб ўтди

— «Ўзбекистон Республикаси Президенти сайлови тўғри-
сида»ги қонунга биноан, Ўзбекистон Республикаси Президенти 
сайловини ўтказишни Ўзбекистон Республикаси Марказий сай-
лов комиссияси, округ ва участка сайлов комиссиялари таъ-
минлайди, — дейди Ўзбекистон Республикаси Президенти сай-
ловини ўтказувчи 7-Самарқанд округ сайлов комиссияси раиси 
Яхшинор Аллаёров. — Шунга кўра, Ўзбекистон Республикаси 
Марказий сайлов комиссиясининг тегишли қарорлари билан 
Қорақалпоғистон Республикаси, вилоятлар ва Тошкент шаҳри 
чегаралари доирасида Ўзбекистон Республикаси Президенти 
сайловини ўтказувчи сайлов округлари тузилди ҳамда округ 
сайлов комиссиялари таркиби тасдиқланди. 

7-Самарқанд округ сайлов комиссияси раис, раис ўринбо-
сари, котиб ҳамда саккиз нафар аъзодан иборат таркибда фао-
лият кўрсатмоқда. Қонунда белгиланган ваколат ва вазифалар-
ни амалга ошириш учун комиссия жойлашган Алишер Навоий 
номидаги Самарқанд давлат университети қошидаги 2-акаде-
мик лицей биносида барча зарур шароит яратилган. Комиссия 
ўз фаолиятини тасдиқланган иш режаси, вазифалар тақсимоти 
асосида олиб бормоқда.

Амалдаги қонунчиликка мувофиқ, шу йилнинг 26 январь 
куни округ ҳудудида 957 сайлов участкаси тузиш тўғрисида 
қарор қабул қилиниб, мазкур сайлов участкалари жойлашган 
манзил, унинг маркази ва чегаралари ҳақидаги маълумотлар 
матбуотда чоп этилди. 

Сайловнинг очиқ ва ошкоралигини таъминлаш, сайлов кам-
панияси даврида амалга ошириладиган тадбирлардан аҳолини 
кенг хабардор этиб бориш мақсадида Ўзбекистон Республикаси 
Президенти сайловини ёритиш бўйича вилоят матбуот маркази 
ташкил этилди. Мазкур марказда комиссия фаолияти юзасидан 
журналистлар иштирокида брифинг ва матбуот анжуманлари ўт-
казилмоқда. Вилоятдаги оммавий ахборот воситаларида сайлов 
қонунчилигини тарғиб этиш ва аҳолига тушунтириш юзасидан 
махсус рукнлар, кўрсатув ва эшиттиришлар ташкил этилган. 

Айни пайтда округ комиссияси олдида участка сайлов комис-
сиялари таркибини тасдиқлаш вазифаси турибди. «Ўзбекистон 
Республикаси Президенти сайлови тўғрисида»ги қонунга кўра, 
участка сайлов комиссиялари халқ депутатлари туман, шаҳар 
Кенгашларининг тавсияси асосида округ сайлов комиссияси то-
монидан сайловга камида қирқ кун қолганида 5-19 нафар аъзо, 
жумладан, раис, раис ўринбосари ва котибдан иборат таркибда 
тузилади. Шундан келиб чиқиб, айни пайтда округ сайлов комис-
сияси томонидан зарур чора-тадбирлар кўрилмоқда.

(ЎзА)

Қонунийлик – бош мезон

БИЗНИНГ МАҚСАДИМИЗ АНИҚ ВА РАВШАН —
ҲЕЧ КИМДАН  КАМ БЎЛМАГАН ФАРОВОН ВА 

БАХТЛИ ҲАЁТ БАРПО ЭТИШ

ПРЕЗИДЕНТ ИСЛОМ КАРИМОВНИНГ ТАДБИРКОРЛАР ВА ИШБИЛАРМОНЛАР ҲАРАКАТИ – 
ЎЗБЕКИСТОН ЛИБЕРАЛ-ДЕМОКРАТИК ПАРТИЯСИНИНГ VII СЪЕЗДИДАГИ МАЪРУЗАСИ

Ҳурматли съезд қат-
нашчилари!

Муҳтарам ватандо-
шлар!

Авваламбор, бугун 
Ўзбекистон Либерал-де-
мократик партияси съез-
дининг делегатлари ва 
фаоллари билан учра-
шиб, сиз,  азизларни 
соғ-омон, яхши кайфи-
ятда кўришдан, барчан-
гизга ўзимнинг чуқур 
ҳурматим ва самимий 
тилакларимни билди-
ришдан хурсандман.

Ўзбекистон Республи-
каси Президентлигига 
мени номзод этиб кўрсат-
ганингиз учун сиз, азизла-
римга, Ўзбекистон Либе-
рал-демократик партияси 
аъзоларига, бу ташаббус-
ни қўллаб-қувватлаган 
барча юртдошларимга чин 
қалбимдан миннатдорлик 
билдириш мен учун катта 
бахтдир.

Менга билдирилган 
бундай юксак ишонч ва 
масъулият, ҳеч шубҳа-
сиз, катта шарафдир.

2003 йилда ташкил 
этилган бу партия ўзи-
нинг олдига  қўйган  
мақсад  ва дастурлари, 
амалий ташаббус  ва  ҳа-
ракатлари  билан,  дои-
мо  халқимиз ғам-ташви-
шларини, муаммоларини 
ечишда, эл-юртимиз фа-
ровонлигини янада оши-
риш йўлида ўзига тобора 
катта обрў-эътибор қозон-
моқда. 

Бу ҳақиқатни 2014 йил 
21 декабрда Олий Маж-
лис Қонунчилик палата-
си ва халқ депутатлари 
маҳаллий кенгашларига  
бўлиб ўтган сайлов на-
тижалари ҳам яққол тас-
диқлади. Сайловда пар-
тия номзодларидан 52 
нафари Олий  Мажлис 
Қонунчилик палатаси 
депутатлигига сайланиб, 
мазкур қонун чиқарувчи 
органда энг кўп ўринни 
қўлга киритганининг ўзи, 
ҳеч шубҳасиз, ушбу пар-
тия эришган марралар-
нинг амалий намоёни, 

десам, ҳар томонлама 
тўғри бўлади.

Ҳозирги вақтда пар-
тиянинг 240 мингдан 
зиёд аъзоси бўлиб, улар 
асосан кичик бизнес, ху-
сусий тадбиркорлик ва 
фермерлик ҳаракати ва-
киллари, яъни ўрта синф 
сифатида Ватанимиз 
куч-қудратига, юртимиз 
тинчлиги ва осойишта-
лигига, халқимиз фаро-
вонлигига катта ҳисса 
қўшиб, Ўзбекистоннинг 
ҳал қилувчи кучига ай-
ланмоқда, десак, ян-
глишмаган бўламиз.  

Бугунги кунда ду-
нёдаги кўпгина тараққий 
топган, барқарор ва 
бадавлат яшаётган дав-
латлар тажрибаси шуни 
кўрсатмоқдаки, аввало 
ўзининг хусусий мулкига 
эга бўлган шахс ва бун-
дай шахслардан иборат 
тоифа қўлга киритган 
бойликни янада кўпайти-
ришга интилади. Шу ас-
нода ўзининг, оиласининг 
турмуш фаровонлиги-
ни ошириб бориш билан 
бирга, давлат ва жамият 
зиммасидаги кўплаб ва-
зифаларни бажаришда 
ҳам фаол иштирок этади. 
Керак бўлса, кўпгина ма-
салаларда бошқаларга 
ўрнак ва намуна кўрсата-
ди. 

Энг муҳими – буни ҳам 
такрор ва такрор айтишга 
тўғри келади – мулкдор-
лар синфи ўз юртида 
тинчлик ва осойишта-
лик, эркин фаолият юри-
тиш муҳитини сақлаш 
ва мустаҳкамлаш учун 
астойдил жон куйдира-
ди. Чунки ҳаммамизга 
яхши маълум – фақат-
гина осуда ҳаёт, тинч ва 
осойишта вазиятдагина 
ўз ишини бошлаш, тад-
биркорлик, хусусий биз-
несни ривожлантириб, 
эркин яшаш ва даромад, 
бойлик топиш мумкин.

Яна бир муҳим маса-
ла – халқимизнинг та-
рихий-маънавий ўзига 
хослиги, азалий қадри-

ят ва анъаналаримиз, 
эл-юртимиз ҳаётида 
асрлар давомида ша-
клланиб келаётган 
ижтимоий адолат та-
мойилларининг ўзи биз 
қураётган янги жамият-
да ўта бойлар ҳам, ўта 
камбағаллар ҳам бўл-
маслигини тақозо эта-
ди.

Бугунги кунда бу та-
лаб миллий давлатчилик 
барпо этиш борасидаги 
сиёсатимизнинг муҳим 
пойдеворига айлангани-
ни кўп-кўп мисолларда 
кўриш мумкин.

Биз ўрта синф деган-
да, ён-атрофимиздаги 
айрим давлатлардаги 
каби турли нопок, кор-
рупция йўллари билан 
беҳисоб мол-дунё орт-
тирган ўта бойларни 
эмас, балки ўзининг ҳа-
лол меҳнати, ақл-зако-
вати, куч-ғайрати билан 
даромад топаётган мил-
лион-миллион тадбир-
кор ва ишбилармонлар-
ни тасаввур қиламиз.

Биз ўрта синф деган-
да, ўзининг, фарзандла-
рининг тақдири ва кела-
жагини шу замин билан 
узвий боғлаган, шу юрт-
да озод, эркин ва фа-
ровон ҳаёт кечириш, шу 
юртни равнақ топтириш 
мақсадида тер тўкиб 
меҳнат қилаётган ин-
сонларни кўз олдимизга 
келтирамиз.

Бу инсонлар авва-
ло эл-юртимизнинг 
куч-қудрати ва бойли-
кларини бунёд этаёт-
ган тадбиркор ва ишби-
лармонлар, фермерлик 
ҳаракати ва кичик биз-
нес, хизмат кўрсатиш 
соҳаси вакиллари, бир 
сўз билан айтганда, 
моддий ва интеллекту-
ал мулк эгаларидир.

Ўзбекистон Либе-
рал-демократик партияси-
нинг ташкил қилиниши ва 
сиёсат майдонида пайдо 
бўлишидан кўзда тутил-
ган мақсад ҳам, биринчи 
навбатда, тез ўзгариб бо-

раётган замон талаблари-
ни ҳисобга олган ҳолда, 
ана шундай мулкдорлар, 
яъни нима учун ва ким 
учун меҳнат қилаётганини 
чуқур англайдиган инсон-
ларни ягона эзгу мақсад-
ни амалга ошириш йўлида 
бирлаштиришдан иборат 
эди.

Бу ҳақиқатни ҳеч қачон 
эсимиздан, хаёлимиз-
дан чиқармасдан, мул-
кдорлар ўртасида шакл-
ланган муносабатларни 
янада мустаҳкамлаш ва 
янги босқичга кўтариш 
– партиянинг кундалик 
устувор вазифасига ай-
ланиши даркор.

Азиз дўстлар!
Биз бугун мустақил 

давлат ва жамият қуриш, 
халқимиз учун ҳеч ким-
дан кам бўлмаган фа-
ровон ҳаёт барпо этиш 
йўлида тарихан қисқа 
даврда ҳақиқатан ҳам ўн 
йилларга, балки асрлар-
га тенг келадиган йўлни 
– масофани босиб ўтдик, 
десак, асло муболаға 
бўлмайди.

Ўз вақтида, бизнинг 
тақдиримиз ҳал бўлаёт-
ган ўта оғир ва хатарли 
бир замонда, турли хом-
хаёллардан воз кечиб, 
бизга кўрсатилган тазй-
иқ ва зўравонликлар-
га қарамасдан, бугунги 
кунда дунёда тараққиёт-
нинг «ўзбек модели» деб 
тан олинган, демокра-
тик давлат, эркин бозор 
иқтисодиётини шакл-
лантириш, халқимизнинг 
ҳаёт даражасини муно-
сиб босқичга кўтариш 
бўйича чуқур ўйланган 
ривожланиш йўлимиз-
ни қатъий белгилаб ол-
ганимиз, ҳеч шубҳасиз, 
том маънода тарихий 
ютуғимиз бўлди.

И с л о ҳ о т л а р н и н г 
машҳур беш тамойилига 
асосланган бу тараққиёт 
модели, аввало биз тан-
лаган тадрижий – эволю-
цион йўл нақадар тўғри 
ва самарали эканини 
бугун ҳаётимизнинг ўзи 

амалда исботлаб бер-
моқда.

Бунинг тасдиғини Ўз-
бекистон тарихан қисқа 
муддатда бир вақтлар  
иқтисодиёти бирёқла-
ма ривожланган, асосан 
пахта хомашёси етка-
зиб беришга мослашган, 
пахта яккаҳокимлиги ҳа-
локатли тус олган, со-
биқ СССР таркибида 
аҳолининг ҳаёт дара-
жасини ифодалайдиган 
кўрсаткичлар бўйича энг 
орқа ўринда, жар ёқа-
сида турган қашшоқ ўл-
кадан бугунги кунда тез 
ва барқарор суръатлар 
билан, аввало, замона-
вий тармоқлар ҳисоби-
дан ривож топаётган, 
халқаро майдонда ўзига 
муносиб ўрин эгаллаёт-
ган мамлакатга айланиб 
бораётгани кўпгина яқин 
ва узоқ қўшниларимизни 
ҳайратда қолдирмоқда.

Ҳақиқатан ҳам, бир 
ўйлаб кўрганда – биз 
кеча ким эдигу бугун ким 
бўлдик, деган саволни 
ўзимизга бериб, кечаги 
ҳаётимизни бугунги ҳа-
ётимиз билан қиёсла-
ганда, содир бўлаётган 
туб ўзгаришларнинг асл 
маъно-мазмунига етиб 
боргандагина кўп нарса 
бизга яққол аён бўлади.

Ўзлигимизни англаб, 
юртимизнинг, тақди-
римизнинг том маъно-
да эгаси бўлиб, эркин 
ва озод ҳаёт кечириш-
нинг ҳақиқий аҳамия-
ти ва моҳиятини чуқур 
тушуниб олган заҳмат-
каш, мард ва матонат-
ли халқимизнинг фидо-
корона меҳнати билан 
амалга оширилаётган 
оламшумул ишлар, мам-
лакатимиз, шаҳар ва қи-
шлоқларимизнинг қиё-
фаси тубдан ўзгаргани, 
ҳаётимиз тобора фаро-
вон бўлиб бораётганини 
сезмаслик, кўрмаслик 
ва кузатмасликнинг ўзи 
қийин, деб ўйлайман.

Жорий йилнинг 29 март куни бўлиб ўтадиган Ўзбеки-
стон Республикаси Президенти сайловини мамлакати-
миз Конституцияси ва қонунларига амал қилган ҳолда, 
юксак демократик тамойиллар асосида ташкил этиш 
юзасидан 7-Самарқанд округ сайлов комиссияси томо-
нидан ҳам зарур чора-тадбирлар кўрилмоқда

(Давоми 2-саҳифада)

БИЗНИНГ МАҚСАДИМИЗ АНИҚ ВА РАВШАН — ҲЕЧ КИМДАН  
КАМ БЎЛМАГАН ФАРОВОН ВА БАХТЛИ ҲАЁТ БАРПО ЭТИШ

ПРЕЗИДЕНТ ИСЛОМ КАРИМОВНИНГ ТАДБИРКОРЛАР ВА ИШБИЛАРМОНЛАР ҲАРАКАТИ –
ЎЗБЕКИСТОН ЛИБЕРАЛ-ДЕМОКРАТИК ПАРТИЯСИНИНГ VII СЪЕЗДИДАГИ МАЪРУЗАСИ

Бундай улкан ютуқ ва мар-
раларнинг асосий омили ва 
мезонини биз аввало одам-
ларимизнинг онгу тафаккури, 
дунёқараши тобора ўзгариб, 
уларнинг сиёсий фаоллиги, 
ҳуқуқий маданияти, фуқаро-
лик савияси ва бурчи юксалиб 
бораётганида кўрамиз. Энг 
муҳими, эски, ўзини оқламаган 
тизимнинг қолип ва ақидала-
ридан холи бўлган, мустақил 
фикрлайдиган, чет мамлакат-
лардаги тенгдошлари билан 
беллашувга тайёр, Ватанимиз-
нинг эртанги куни учун масъу-
лиятни ўз зиммасига олишга 
қодир бўлган куч – ёшларимиз 
майдонга чиқаётганида  бу 
ҳақиқатни яққол англамоқда-
миз.   

Айни шулар ҳисобидан биз 
дуч келган оғир синов ва му-
аммоларга,  жаҳон миқёсидаги 
глобал иқтисодий инқироз да-
вом этаётганига қарамасдан,  
дунёнинг саноқли давлатлари 
қаторида Ўзбекистонда ялпи 
ички маҳсулотнинг йиллик 
ўсиш суръатлари сўнгги 10 йил 
давомида 8 фоиздан зиёд бў-
либ келмоқда. Жорий йилимиз-
да ҳам, иншоолло, бундан кам 
бўлмайди.

Мустақил тараққиёт йил-
ларида Ўзбекистонимиз-
нинг иқтисодиёти 5 каррадан 
кўпроқ, аҳоли даромадлари 
жон бошига ўртача 8,7 баро-
бар ўсганини, мамлакатимиз 
аҳолиси шу даврда 1,5 марта 
кўпайиб, 2015 йилнинг боши-
да 31 миллион 500 минг киши-
ни ташкил этганини инобатга 
оладиган бўлсак, очиғини айт-
ганда, биз эришган ютуқларни 
баъзан одамлар тасаввур қи-
лиши ҳам қийин бўлмоқда. 

Мамлакатимизнинг ташқи 
қарзи ялпи ички маҳсулотга 
нисбатан 15 фоиздан ошмас-
лиги, ички қарзимиз, яъни аҳо-
лимиз олдида қарзимиз уму-
ман йўқлиги, экспорт ҳажми, 
олтин-валюта захираларимиз 
барқарор суръатлар билан 
кўпайиб бораётгани барчамиз-
ни албатта қувонтиради.     

Ҳурматли дўстлар! 
Биз ҳаёт ҳеч қачон бир жой-

да тўхтаб турмаслигини албат-
та яхши англаймиз. Агарки биз 
XXI асрда, шиддат билан ўзга-
риб бораётган дунёда, тобора 
авж олаётган глобаллашув жа-
раёнлари,  Интернет ва интел-
лектуал тараққиёт ҳал қилув-
чи роль ўйнаётган бир даврда 
яшаётганимизни ҳисобга ола-
диган бўлсак, ҳаёт қандай тез 
ўзгараётганини айниқса чуқур 
ҳис қиламиз. 

Ана шундай шароитда эриш-
ган натижаларимизга маҳлиё 
бўлмасдан, ҳаволаниш кайфи-
ятига берилмасдан, шу пайт-
га қадар босиб ўтган йўлимиз 
– бу олдимизда турган мурак-
каб ва оғир йўлнинг фақат бир 
қисми эканини ўзимизга аниқ 
тасаввур этишимиз керак.

Бугунги кунда бизни  ўраб 
турган дунё қанчалик тез ўзга-
риб бораётгани, яқин ва узоқ 
атрофимизда турли можаро ва 
қон тўкишлар давом этаётга-
ни, терроризм, экстремизм ва 
наркотрафик хавфи ортиб, мо-
лиявий-иқтисодий инқироз ва 
унинг оқибатлари янада чуқур-
лашиб бораётгани ҳақида ор-
тиқча гапиришнинг ҳожати йўқ, 
деб ўйлайман. Албатта, булар-
нинг барчаси бизнинг ҳар би-
римизни ташвишга солмасдан 
қўймайди ва биздан жаҳонда 
юзага келаётган вазиятни сер-
гаклик билан баҳолашни талаб 
қилади. 

Бу ўринда гап, биринчи навбат-
да, юртимизда амалга оширила-

ётган ислоҳотларни, мамлакати-
мизни янгилаш ва модернизация 
қилишни давом эттириш ва чуқур-
лаштиришга қаратилган эътибор 
ва саъй-ҳаракатларимизни асло 
камайтирмаслик ҳақида бор-
моқда.

Айни шу вазият ва ҳолатлар-
ни инобатга олиб, олдимизда 
турган энг долзарб ва устувор 
вазифалар ҳақида гапирганда: 
аввало, биз учун 2015 йилда 
ва ундан кейинги даврда энг 
устувор вазифа – бу тарки-
бий ўзгаришлар сиёсатини 
олиб бориш, саноатни ди-
версификация қилиш, ишлаб 
чиқаришни техник ва техно-
логик модернизация қилиш, 
ахборот-коммуникация тизим-
ларини кенг жорий этиш ҳи-
собидан иқтисодиётимизнинг 
рақобатдошлигини оширишни 
таъминлашдан иборатдир.

Ўз олдимизга қўйган бу 
мақсадга эришиш учун ишлаб 
чиқариш харажатларини 
қисқартириш, иқтисодиётимиз-
нинг реал секторида эскирган 
асбоб-ускуналар ва техноло-
гик қолоқликка барҳам бериш 
каби принципиал масалалар-
ни ҳал қилиш, шунингдек, очиқ 
айтиш керак, ислоҳотларни 
амалга оширишда, биринчи 
навбатда, мулкдорлик маса-
ласида чала-ярим ишларга 
йўл қўймаслик, иқтисодиётни 
бошқаришда маъмурий-буй-
руқбозлик усулларининг қол-
диқларини бутунлай бартараф 
этиш  зарур.

Барчамиз бир ҳақиқатни яхши 
тушуниб олишимиз шарт. Яъни, 
таркибий ўзгаришларни амалга 
оширмасдан, ишлаб чиқаришни 
диверсификация қилмасдан ту-
риб, маҳсулотларимизни ташқи 
бозорларга олиб чиқиш бўйича 
экспорт дастурини жадал риво-
жлантириш, валюта даромад-
лари тушумини таъминлаш ва 
мамлакатимизда юқори тех-
нологияларга асосланган янги 
ишлаб чиқариш қувватлари ва 
иш ўринларини яратиш ҳақида 
гапиришнинг ўзи мумкин эмас. 

Биринчи навбатда, жаҳон 
бозорида юқори даражадаги 
рақобатга дош бера оладиган 
ва келгуси даврда мамлака-
тимизда иқтисодий ўсишнинг, 
иқтисодиётни янада модер-
низация ва диверсификация 
қилишнинг локомотивига ай-
ланиши мумкин бўлган тар-
моқларни жадал ривожланти-
риш ва аниқ йўналтирилган 
ҳолда қўллаб-қувватлашни 
таъминлаш лозим.

Иқтисодиёти аввало хома-
шё ва яримтайёр маҳсулотлар 
ишлаб чиқаришга асосланган 
давлатнинг эртанги куни гумон 
бўлиши барчамизга маълум.  

Ўзбекистон жаҳон бозорида 
хомашё ресурслари, масалан, 
пахта ва бошқа хомашё тур-
ларининг баҳоси кескин тушиб 
кетган вазиятларни ўз мисоли-
да кўп бор кўрган, бошидан ке-
чирган.

Шу билан бирга, агар ана 
шу пахта хомашёсининг ўзи-
ни тўқимачилик ва енгил са-
ноатнинг бошқа тармоқла-
рида янада чуқур қайта 
ишлашни таъминлаб, четга 
бўялган ип-калава, трикотаж 
полотно ва матолар сотадиган 
бўлсак, кейинчалик тайёр тўқи-
мачилик маҳсулотлари ишлаб 
чиқариш бўйича замонавий 
технологиялар ва дизайнни ўз-
лаштириб олсак, катта самара-
дорликка эришишимиз мумкин.  

Ана шу биргина мисол асо-
сида бизда ҳали-бери ишга со-
линмаган қанча-қанча имкони-
ятлар борлигига ишонч ҳосил 
қилиш қийин эмас, деб ўйлай-

ман. 
Бу ўринда, авваламбор, 

дастлабки хомашё ва яримтай-
ёр маҳсулотларни янада чуқур 
қайта ишлаш бўйича замона-
вий технологияларни жорий 
қилиш ҳақида сўз бормоқда. 
Бунинг учун нефть-газ, нефть 
кимёси ва кимё, енгил ва элек-
тротехника саноати каби тар-
моқларда ва шунингдек, жаҳон 
бозорида, ички ва минтақавий 
бозорларда талаб катта бўл-
ган тайёр маҳсулотлар ишлаб 
чиқарадиган тўқимачилик, 
чарм-пойабзал, озиқ-овқат, 
фармацевтика саноати, элек-
троника  ва маиший электр 
техникаси, маиший кимё  то-
варлари,  қурилиш ва пардо-
злаш маҳсулотлари ишлаб  
чиқариш  соҳаларида   янги    
мажмуалар,  ишлаб чиқариш 
корхоналари барпо этиш дол-
зарб вазифаларимиз қаторига 
киради.   

Иккинчидан. Мамлакати-
мизнинг барқарор иқтисодий 
ўсиши ва истиқболи, аҳолининг 
ҳаёт даражаси ва сифатини 
белгилаб беришга кўп жиҳат-
дан боғлиқ бўлган энг муҳим 
устувор вазифа – бу хусусий 
мулк ва хусусий тадбиркор-
лик ривожи йўлидаги бар-
ча ғов ва тўсиқларни олиб 
ташлаш ва бу соҳага тўлиқ 
эркинлик беришдан иборат. 

Таъкидлаш керакки, му-
стақиллик йилларида мам-
лакатимизда хусусий мулк 
ва инвестицияларнинг меъ-
ёрий-ҳуқуқий асосини яратиш 
ва уларнинг дахлсизлигини ҳи-
моя қилиш, хусусий мулкдор-
лар учун зарур шарт-шароит 
ва кафолатлар туғдириб бе-
риш бўйича кўп иш қилинди.

Қишлоқ хўжалиги, қурилиш, 
савдо-сотиқ, хизмат кўрсатиш 
соҳаси каби кўпгина тармоқлар 
ва уй-жой фонди, истеъмол то-
варлари ишлаб чиқарадиган 
соҳалар деярли тўлиқ хусусий 
мулк шаклига ўтказилди. 

Бугунги кунда ҳаётнинг ўзи, 
мамлакатимизда  хусусий мулк 
ва хусусий тадбиркорлик фа-
олиятининг амалиёти айнан 
мана шундай мулк шакли-
нинг давлат мулкига нисбатан 
ҳар томонлама устунлигини 
ишончли тарзда исботлаб бер-
моқда. Хусусий корхоналарда 
сидқидилдан меҳнат қилишга 
ундайдиган омиллар ва шах-
сий манфаатдорлик даража-
си ва энг асосийси, ўзининг 
ишлаб чиқариш ва молиявий 
фаолиятининг якуний натижа-
си учун масъулият ҳисси бу-
тунлай бошқача экани айниқса 
эътиборлидир. 

Хусусий секторда маблағлар-
дан тобора самарали фойдала-
нилмоқда. Бу соҳада юқори си-
фатли маҳсулотлар тайёрлаш, 
ишлаб чиқариш харажатларини 
камайтириш ва меҳнат унумдор-
лигини оширишни таъминлаш-
га бўлган қизиқиш ва интилиш 
анча кучли бўлиб, ишлаб чиқа-
ришнинг имкон қадар кўпроқ 
даромад олиш каби пировард 
молиявий натижалари ҳам сези-
ларли равишда юқоридир. 

Айнан кичик бизнес, хусусий 
тадбиркорликка хос бўлган ана 
шундай туб ва устун жиҳатлар, 
шунингдек, мустақиллик йил-
ларида яратилган рағбатлан-
тирувчи омиллар, имтиёз ва 
преференциялар ушбу соҳа-
нинг Ўзбекистондаги жадал 
тараққиётини белгилаб бер-
моқда. 

Бугунги кунда  мамлакати-
миз ялпи ички маҳсулотининг 
56 фоизи ана шу соҳага тўғри 
келаётгани ва иш билан банд 
аҳолининг 75 фоизи мазкур 

тармоқда меҳнат қилаётгани 
бу фикрни яққол тасдиқлаб ту-
рибди.

Минг афсуски, хусусий мулк 
ва хусусий тадбиркорликни ри-
вожлантириш йўлида ҳали-ҳа-
мон турли маъмурий ғов ва тў-
сиқлар сақланиб қолмоқда. Энг 
ёмони, мансабдорлар томо-
нидан бу соҳа вакилларининг 
қонуний манфаат ва ҳуқуқла-
ри бузилаётгани билан боғлиқ 
кўплаб мисолларни келтириш 
мумкин.

Бундай ҳолатларни таг-туги 
билан бартараф этиш,  мулк 
ҳуқуқининг кучли юридик нор-
ма ва кафолатлари тизими-
ни шакллантиришимиз ва шу 
асосда давлатимизнинг иқти-
содий ва ижтимоий таянчига 
айланадиган хусусий мулкдор-
ларнинг кенг қатламини яра-
тишга эришмоғимиз зарур. 

Хусусий тадбиркорлар учун ре-
сурсларни очиқ биржа ва ярмар-
ка савдоларида сотиш ҳажмини 
кенгайтириш ҳисобидан хомашё 
ресурсларидан фойдаланиш ме-
ханизмини тубдан қайта кўриб 
чиқиш, уни янада соддалаштириш, 
очиқ-ошкора бўлишини таъмин-
лаш лозим.

Бу борада  хусусий мулкдор-
ларнинг қонуний ҳуқуқ ва ман-
фаатларини ҳимоя қилишда 
суд органлари ролини оши-
риш, давлат, ҳуқуқни муҳо-
фаза қилиш ва назорат қи-
лувчи органлар мансабдор 
шахсларининг тадбиркорлик 
субъектларининг хўжалик 
ва молиявий фаолиятларига 
ноқонуний аралашуви учун 
жавобгарлигини кучайтириш 
биринчи даражали аҳамият-
га эга бўлиши лозим.

Кичик бизнес ва хусусий 
тадбиркорлик соҳасида амал-
да ҳанузгача сақланиб қола-
ётган муаммоларни қайд этган 
ҳолда, айни вақтда кейинги 
йилларда тадбиркорларимиз-
ни ҳар томонлама рағбатлан-
тириш учун етарли даражада 
кўп иш қилинганини таъкид-
лаш лозим. Ана шу ишларнинг 
давоми сифатида мамлакати-
мизда бизнеснинг муваффақи-
ятли фаолият кўрсатиши учун 
солиқ юкини камайтириш, им-
кон даражасида  барча зарур 
шароит ва кафолатларни яра-
тиш керак.   

Ташқи иқтисодий фаолият 
миллий банки ҳузурида кичик 
бизнес ва хусусий тадбиркор-
лик субъектларининг экспорт 
фаолиятини қўллаб-қувватлаш 
бўйича махсус жамғарма таш-
кил этилганидан хабарингиз 
бор, албатта. 

Ушбу жамғарма ёрдами-
да экспортга маҳсулот етка-
зиб  бериш  бўйича  хорижий  
шериклар  билан 1 миллиард 
250 миллион доллардан зиёд 
ҳажмдаги шартномалар имзо-
ланган бўлиб, ўтган йили,  би-
ринчи навбатда, кичик бизнес, 
хусусий тадбиркорлик ва фер-
мер хўжаликлари соҳасида 
840 миллион доллардан зиёд 
миқдордаги товарлар экспорти 
амалга оширилди. 

Бугунги кунда тадбиркорлик 
субъектларининг  98 фоизи со-
лиқ ва статистика ҳисоботлари 
топширишни, божхона декла-
рацияларини расмийлашти-
ришни бевосита электрон ша-
клда амалга  оширмоқда. 2014 
йилда тижорат банклари томо-
нидан кичик бизнес ва хусусий 
тадбиркорлик субъектларига 
9 триллион сўмдан ортиқ ёки 
2013  йилга нисбатан 1,3 баро-
бар кўп кредитлар ажратилди.

2015 йилнинг 1 январидан 
бошлаб тадбиркорлар учун 
даромад солиғи ставкаси 25 

фоиздан 15 фоизга, қурилиш 
соҳасидаги корхоналар учун 
ягона солиқ тўлови ставкаси 6 
фоиздан 5 фоизга туширилди.  

Имтиёз ва преференция-
ларнинг ушбу рўйхатини яна 
давом эттириш мумкин.

Учинчидан. Бугун Ўзбе-
кистонда иқтисодиётда ҳам, 
фаолиятимизнинг бошқа соҳа-
ларида ҳам давлатнинг ишти-
рокини танқидий қайта кўриб 
чиқадиган вақт келди.

Давлатнинг иштироки, авва-
ламбор, электр энергетикаси, 
транспорт ва ишлаб чиқариш 
инфратузилмаси сингари дав-
лат иштирокидаги корхоналар 
иқтисодиётнинг барқарор фа-
олият кўрсатишини таъминла-
ётган, табиий монополияларга 
асосланган соҳаларда сақлаб 
қолиниши керак. 

Бошқача айтганда, дав-
латнинг иқтисодиётимиздаги 
улуши иқтисодий ва стратегик 
асосланган даражага қадар 
қисқартирилиши ва бу ҳақиқий 
рақобат муҳитини таъминлаши 
ҳамда тақсимотга асосланган 
маъмурий-буйруқбозлик тизи-
мининг ўз умрини ўтаб бўлган 
иллатларидан халос бўлишга 
олиб келиши лозим. 

Шу муносабат билан хў-
жалик фаолиятида давлат 
улушини тубдан қисқарти-
риш бўйича махсус дастур-
ни қабул қилиш мақсадга 
мувофиқ деб ҳисоблайман. 
Ушбу дастурда самарасиз 
давлат корхоналарини туга-
тиб, уларни, жумладан, очиқ 
ва ошкора савдолар орқали 
тегишли инвестиция мажбу-
риятлари билан «ноль» қий-
матида сотиш орқали тўлиқ 
хусусий мулк шаклига ўтка-
зиш даркор.  

Корпоратив ёки акциядор-
лик бирлашмаларимизнинг 
фаолияти самарадорлигини 
танқидий баҳолаш долзарб ма-
сала сифатида кун тартибига 
қўйилмоқда. 

Бу, биринчи навбатда, акция 
пакетларига давлат эгалик қи-
лаётган акциядорлик жамият-
ларининг фаолиятига тааллуқ-
лидир. Бундай жамиятларда 
акциядорлар, айниқса,  мино-
ритарийлар кам ҳажмдаги ак-
цияларга эгалиги ва акциялар 
пакетларининг тарқоқлиги ту-
файли бошқарув ва қарор қа-
бул қилиш жараёнидан амалда 
четда қолмоқда.

Бугун, Ўзбекистонда фао-
лият кўрсатаётган акциядор-
лик компанияларининг тажри-
басидан фойдаланган ҳолда, 
маҳаллий сармоядорлар қа-
торида хорижий акциядорлар 
ҳам акция эгалари бўладиган 
вақт келди.

Ишончим комилки, акция-
дорлик жамиятларини айни 
шундай асосда ташкил этиш 
бизнинг манфаатларимизга 
кўпроқ мос келади. 

Тўртинчидан. Экологик му-
аммолар чуқурлашиб бораётган, 
сув ва ер ресурслари чекланган 
бизнинг шароитимизда иррига-
ция ва мелиорация ишларини 
давом эттириш, ерларнинг унум-
дорлиги ва ҳосилдорлигини яна-
да ошириш, экин майдонлари 
таркибини оптималлаштириш, 
энг янги агротехнологияларни 
жорий этиш – айнан шу йўна-
лишлар  қишлоқ  хўжалигини  
ислоҳ   этишнинг   ҳал қилувчи 
масалалари бўлиб, улар дои-
мо бизнинг эътиборимиз мар-
казида бўлиб келди ва шундай 
бўлиб қолади.

Ана шундай долзарб ва-
зифаларнинг барчасини ком-
плекс равишда ҳал этиш учун 
биз Қишлоқ хўжалигини ри-

вожлантиришнинг келгуси 5 
йилга мўлжалланган дасту-
рини ишлаб чиқишга кириш-
дик. Бу дастур аграр тармоқда-
ги таркибий ўзгаришларни 
сифат жиҳатидан янги босқичга 
кўтариш ва шунингдек, мамла-
катимизнинг озиқ-овқат хавф-
сизлигини янада мустаҳкам-
лашни кўзда тутади.  

Шу борада олдимизда миқё-
си ва кўламига кўра қандай ул-
кан ишлар тургани ва бунинг 
учун қандай катта маблағлар 
талаб этилишини биз ўзимиз-
га яхши тасаввур қиламиз. Бу 
масалада ҳаётнинг ўзи бир 
ҳақиқатни тасдиқлаб, исбот-
лаб бермоқдаки, қишлоқ хўжа-
лиги ҳисобидан маблағларни 
тежаш мутлақо ярамайди ва 
биз ҳеч қачон бунга йўл қўй-
маймиз.

Агарки биз бундан 5 йил ол-
дин ерларнинг мелиоратив ҳо-
латини, биринчи навбатда, мам-
лакатимизнинг  давлат  бюджети  
ҳисобидан  тубдан яхшилашга 
киришмасак – қани, айтинглар,  
бугунги кунда қишлоқ хўжалиги 
қандай аҳволга тушиб қолган 
бўларди?

Ҳаммамизга аёнки, барча 
қишлоқ хўжалиги тармоқла-
рининг самарадорлиги, 
бизнинг иқтисодий ва озиқ-
овқат хавфсизлигимиз, на-
фақат қишлоқ аҳли, балки 
бутун халқимизнинг моддий 
фаровонлиги, охир-оқибат-
да эса бозорларимизда нон 
ва озиқ-овқат маҳсулотлари-
нинг нархи қандай бўлиши, 
авваламбор, бебаҳо бой-
лигимиз бўлган ерларнинг 
унумдорлиги, уларнинг ҳо-
латини доимий равишда ях-
шилаб бориш билан чамбар-
час боғлиқ. 

Бугунги кунда амалга 
оширган чора-тадбирлари-
миз натижасида 1 миллион 
700 минг гектар  суғорилади-
ган ерларнинг мелиоратив 
ҳолатини яхшилашга эриш-
дик.

Сизот сувлари энг оғир да-
ражада, яъни 2 метргача юза-
да жойлашган ерлар қарийб 
500 минг гектарга, кучли шўр-
ланган ерлар эса 100 минг гек-
тарга қисқарди.

Мелиорация ишлари амалга 
оширилган экин майдонларида  
пахта  ҳосилдорлиги  гектарига 
ўртача 2-3 центнер, бошоқли 
дон экинлари бўйича эса 3-4 
центнерга ошгани бу борада 
эришган энг муҳим натижамиз-
дир. 

Эътиборингизни яна бир 
муҳим масалага, яъни ҳозир-
ги кунда пахта экиладиган ер-
ларни оптималлаштириш ва 
бошоқли дон экинлари, саб-
завотчилик, боғдорчилик ва 
узумчилик учун ажратилган 
майдонларни кенгайтириш ҳи-
собидан экин майдонлари тар-
кибини ўзгартириш билан боғ-
лиқ бўлган қишлоқ хўжалиги 
ислоҳотларининг самарадор-
лигига қаратмоқчиман.  

Бу ҳақда гапирганда, Анди-
жон, Косонсой, Чортоқ, Ўрта-
чирчиқ, Ўзбекистон ва Бувайда 
туманларида пахта экин май-
донлари қисқартирилганини, 
Асака, Янгийўл ва Жомбой ту-
манларида эса пахта  экишдан 
бутунлай воз кечилганини қайд 
этиш жоиз.   

Пахтадан бўшаган жами 30 
минг гектардан ортиқ суғори-
ладиган ерда боғ ва узумзор-
лар ташкил этилиб, бошоқли 
дон, сабзавот ва картошкадан 
мўл ҳосил етиштирилмоқда.

Бунинг натижасида 2012-

(Давоми. Бошланиши 1-саҳифада)

(Давоми 2-саҳифада)

БИЗНИНГ МАҚСАДИМИЗ АНИҚ ВА РАВШАН — ҲЕЧ КИМДАН  
КАМ БЎЛМАГАН ФАРОВОН ВА БАХТЛИ ҲАЁТ БАРПО ЭТИШ

ПРЕЗИДЕНТ ИСЛОМ КАРИМОВНИНГ ТАДБИРКОРЛАР ВА ИШБИЛАРМОНЛАР ҲАРАКАТИ –
ЎЗБЕКИСТОН ЛИБЕРАЛ-ДЕМОКРАТИК ПАРТИЯСИНИНГ VII СЪЕЗДИДАГИ МАЪРУЗАСИ

2014 йилларда пахта хома-
шёси тайёрлашнинг барқарор 
ҳажми сақланган ҳолда сабза-
вот етиштириш – 16,3 фоизга, 
полиз маҳсулотлари  –  16,6 
фоизга,  мева  етиштириш  эса 
– 21 фоизга кўпайди. 

Бешинчидан. Қишлоқ хў-
жалигимизнинг, ҳеч мубо-
лағасиз айтиш мумкинки, 
бутун мамлакатимизнинг 
тараққиётига улкан ҳисса 
бўлиб кирган фермерлик 
ҳаракати янги тарихимизда 
ўчмас из бўлиб  қолажак, де-
сам, айни ҳақиқатни айтган 
бўламан. 

Бугунги кунда умумхалқ 
бойлиги бўлмиш ерни ижарага 
олган, бу ерга ўз мулки ва хиз-
матини қўшган, замонавий тех-
никага эга бўлган фермер хў-
жаликлари – нафақат қишлоқ 
хўжалигимизнинг асосий 
маҳсулотини ишлаб чиқа-
радиган, балки қишлоқнинг 
келажагини, тараққиётини ўз 
масъулиятига олган ижтимо-
ий-сиёсий ҳаракатдир. 

Шуни таъкидлаш зарурки, 
ҳозирги шароитда замонавий 
фермер хўжаликлари қишлоқ 
хўжалиги маҳсулотларини 
ишлаб чиқариш билан бирга, 
уларни чуқур қайта ишлаш, 
қурилиш ва таъмирлаш ишла-
рини амалга ошириш, қишлоқ 
аҳолисига хизмат кўрсатиш 
билан шуғулланадиган, катта 
вазифалар ва масъулиятни ўз 
зиммасига олган кўптармоқли 
хўжаликларга айланиб бор-
моқда.

Эски Деҳқон ва фермерлар 
уюшмаси Ўзбекистон Фермер-
лари кенгашига, жойларда эса 
вилоят ва туман  фермерлар 
кенгашларига айлантирилди. 
Бу ҳақда сўз борганда, ҳозирги 
вақтда фермер хўжаликлари-
нинг ривожланиши ва уларнинг 
фаолиятида юзага келадиган 
муаммоларга тўғридан-тўғри 
боғлиқ бўлган бирон-бир ма-
сала, Фермерлар кенгашининг 
бевосита иштирокисиз амалда 
ҳал этилмаслигини қайд этиш 
лозим.   

Фермерлар кенгашла-
ри фермерлик ҳаракати, қи-
шлоқларнинг ривожланиши ва 
қишлоқ аҳолисининг фаровон-
лиги ўсиши учун масъулиятни 
ўз зиммасига олишга қодир 
бўлган қудратли ижтимоий-си-
ёсий кучга айланиб бориши 
муқаррар. Лўнда қилиб айта-
диган бўлсак, катта истиқбол-
га эга бўлган, ҳозирги вақтда 
қишлоқ хўжалиги маҳсулотла-
рининг 90-92 фоизини ишлаб 
чиқараётган фермер хўжали-
клари мамлакатимиз аҳолиси-
нинг қарийб ярми истиқомат 
қилаётган қишлоқларимизнинг 
бугунги ва эртанги фаровон-
лигини янада оширишни ўз 
назоратига олиши зарур, деб 
ўйлайман.

Бу соҳада давлатимиз то-
монидан амалга оширилаётган 
ишлар, олдимизда турган кенг 
кўламли вазифалар ҳақида 
барчамиз яхши хабардормиз. 

Фақат жорий йилнинг ўзида 
353 та умумтаълим мактаби-
ни қуриш, реконструкция қи-
лиш ва капитал таъмирлаш, 
шунингдек, 147 та касб-ҳунар 
коллежи ва академик лицейда 
қарийб 400 миллиард сўм ҳа-
жмидаги капитал таъмирлаш 
ишларини амалга ошириш 
кўзда тутилмоқда. 

2020 йилгача эса 500 та 
умумтаълим мактабини қуриш, 
реконструкция қилиш ва ка-
питал таъмирлаш, жумладан, 
101 та  янги мактаб барпо этиш 
ва 810 та касб-ҳунар коллежи 
ва академик лицейларни ка-

питал таъмирлаш режалашти-
рилмоқда.

Тиббиёт соҳасида 2015 йил-
да 98 миллион доллар ҳажми-
даги маблағ ҳисобидан 83 та 
тиббиёт муассасасини,  2020 
йилгача эса – 180 миллион 
доллардан зиёд маблағ эва-
зига 230 та тиббиёт муасса-
сасини қуриш, реконструкция 
қилиш ва капитал таъмирлаш 
назарда тутилмоқда. 

Қишлоқ жойларда намуна-
вий лойиҳалар асосида уй-жой 
қуриш ишларини давом этти-
ришга алоҳида эътибор  қара-
тилади,  2015-2016 йилларда 2 
миллиард 100 миллион доллар  
қийматидаги 25 мингта уй-жой 
бунёд этиш мўлжалланмоқда.  
Бунинг учун Осиё тараққиёт 
банки ҳамда Ислом тараққиёт 
банкининг маблағлари жалб 
қилиниши белгиланмоқда.  

Қишлоқ инфратузилмасини 
янада ривожлантириш мақ-
садида фақат табиий газ ва 
электр тармоқларини қуриш 
ва реконструкция қилиш учун 
2020 йилгача 530 миллион 
доллар, телекоммуникациялар 
тармоғини кенгайтириш учун 
эса 136 миллион доллар миқ-
дорида  маблағ йўналтириш 
масаласи кўриб чиқилмоқда. 

Олтинчидан. Маҳаллий-
лаштириш ва импорт ўрни-
ни босадиган маҳсулотлар 
ишлаб чиқариш дастурини 
амалга ошириш – ҳозирги 
босқичда энг устувор вази-
фаларимиз қаторида алоҳи-
да аҳамият касб этмоқда.

Ушбу дастурни амалга оши-
ришнинг нақадар улкан сама-
ра келтиришига биргина факт 
мисолида ишонч ҳосил қилиш 
мумкин. Яъни, биз бу дастурни 
жорий қилишга киришган 2000 
йилнинг ўзидаёқ илгари чет-
дан олиб келинадиган маҳсу-
лотларни Ўзбекистонда ишлаб 
чиқаришни бошлаган эдик.   

2000 йилдан буён мамла-
катимизда импорт ўрнини бо-
садиган маҳсулотлар ишлаб 
чиқариш ҳажми 220 баробар-
дан зиёд  ошгани ҳам маҳал-
лийлаштириш ва импорт ўр-
нини босишга қаратилган 
ишларимизнинг қандай катта 
самара бераётганини кўрсата-
ди.  

Маҳаллийлаштириш ва 
импорт ўрнини босадиган 
маҳсулотлар ишлаб чиқа-
ришда кичик бизнес ва ху-
сусий тадбиркорлик улкан 
имкониятларга эга эканини 
барчамиз яхши биламиз.

Ҳозирги пайтда маҳаллий-
лаштирилган корхоналар на-
фақат ички бозорни тўлдир-
моқда, балки улар экспорт 
бозорига ҳам чиқмоқда. 2014 
йилда умумий қиймати 1 мил-
лиард доллардан ортиқ ҳа-
жмда 550 турдаги маҳаллий-
лаштирилган маҳсулот экспорт 
қилинди.  

Юртимизда биз учун бутун-
лай янги бўлган автомобиль 
саноатининг ташкил этилгани 
импорт ўрнини босиш бўйича 
олиб борилган оқилона сиё-
сатнинг ёрқин далили ҳисобла-
нади. 

Бугунги кунда Ўзбекистонда 
27 та русумдаги юк ва енгил 
автомобиллар, автобуслар, 
минивэнлар ҳамда 15 турда-
ги замонавий қишлоқ хўжалик 
техникалари ишлаб чиқарил-
моқда. Ушбу тармоқларда 
ишлаб чиқарилаётган маҳсу-
лотлар ҳар йили 4 миллиард 
доллардан зиёд ҳажмдаги 
импорт товарлар ўрнини бо-
сиш имконини бермоқда.

Ушбу стратегияни янада ри-
вожлантириш мақсадида 2015-

2019 йилларга мўлжалланган 
янги Маҳаллийлаштириш да-
стури ишлаб чиқилди. Мазкур 
дастурда умумий қиймати 5 
миллиард доллардан зиёд 600 
дан ортиқ лойиҳани амалга 
ошириш кўзда тутилган. 

Еттинчидан. Бугунги кунда 
тараққиёт, туб таркибий ўз-
гаришлар, ишлаб чиқарила-
ётган маҳсулотлар рақобат-
дошлигини таъминлашнинг 
муҳим шарти инвестиция жа-
раёнлари билан боғлиқ эка-
ни ҳақида ортиқча гапириб 
ўтиришнинг  ҳожати йўқ, деб 
ўйлайман.

Фақат иқтисодиётга инве-
стиция киритиш жараёни  уз-
луксиз давом этаётган соҳа-
лардагина барқарор иқтисодий 
юксалиш, иқтисодиётнинг ди-
версификация қилиниши ва 
технологик салоҳиятнинг ўси-
ши кузатилмоқда. Ва аксинча, 
инвестиция ҳажми камайганда 
иқтисодий ўсишнинг барча кўр-
саткичлари пасайиб, саноат ва 
бошқа тармоқларда орқага ке-
тиш бошланади.

Мустақиллик йилларида 
Ўзбекистон тараққиёти учун 
йўналтирилган инвестициялар 
ҳажми 190 миллиард доллар-
дан ошди ва бу маблағнинг 65 
миллиард доллардан зиёди-
ни хорижий инвестициялар 
ташкил этди.

Иқтисодиётни таркибий 
ўзгартириш доирасида кенг 
кўламли замонавий, юқори 
технологияларга асосланган 
лойиҳалар амалга оширилди. 
Бухоро нефтни қайта ишлаш 
заводи, Шўртан газ-кимё ма-
жмуаси, Қўнғирот сода заводи, 
Деҳқонобод калийли ўғитлар 
заводи, ўнлаб замонавий тўқи-
мачилик комплекслари, ме-
ва-сабзавот ва гўшт-сут маҳсу-
лотларини қайта ишлайдиган 
ва озиқ-овқат маҳсулотлари 
тайёрлайдиган юзлаб корхо-
налар, энг илғор газ-буғ ва газ 
турбинали технологияларни 
жорий этган ҳолда ишлаб чиқа-
риш қувватлари модернизация 
қилингани ана шундай йирик 
лойиҳалар қаторига киради.  

Биргина 2014 йилда Ин-
вестиция дастурини амалга 
ошириш доирасида 14 милли-
ард 600 миллион доллар миқ-
доридаги капитал қўйилмалар 
ўзлаштирилди ва бу борадаги 
кўрсаткич 2013 йилга нисба-
тан 11 фоизга ўсди. Ушбу  
маблағларнинг 3 миллиард 
доллардан ортиғи хорижий ин-
вестициялардир.  

Бугун қурилаётган замо-
навий корхоналар қаторида 
Сурғил кони базасида Жану-
бий Кореянинг етакчи компа-
ниялари  билан  ҳамкорликда  
умумий  қиймати 4 миллиард  
200  миллион  долларга  тенг 
бўлган Устюрт газ-кимё ма-
жмуасининг барпо этилаётгани 
хорижий шериклар билан ўза-
ро манфаатли ҳамкорликнинг 
ёрқин намунасидир. Тўғри-
дан-тўғри хорижий инвестици-
ялар асосида амалга оширила-
ётган ушбу лойиҳа технологик 
даражаси, жалб қилинган хо-
рижий инвестициялар ҳажми 
ва қурилиш кўлами бўйича ўта 
ноёб ҳисобланади ва жаҳон 
газ-кимё тармоғидаги энг яхши 
лойиҳа сифатида ҳақли ра-
вишда кўплаб мукофотларга 
сазовор бўлди. 

Туб таркибий ўзгаришлар, 
стратегик инвестиция лой-
иҳаларини амалга оширишда 
Жаҳон банки, Осиё тараққиёт 
банки, Ислом тараққиёт бан-
ки каби халқаро молия инсти-
тутлари сезиларли равишда 
ёрдам кўрсатмоқда. Ўзбеки-

стонда ушбу институтлар то-
монидан йўналтирилган кре-
дитлар ҳажми бугунги кунда 8 
миллиард доллардан зиёдни 
ташкил этмоқда. 

Инвестиция сиёсати ҳақида 
гапирганда, шуни таъкидлаш 
лозимки, Ўзбекистон қишлоқ 
хўжалигини ривожлантириш-
га ҳам катта миқдорда инве-
стиция сарфламоқда.  Мисол 
учун, фақат 2000 йилдан 2014  
йилгача бўлган даврда иррига-
ция тизимларини ривожланти-
риш, йирик ва ўта муҳим сув 
хўжалиги объектлари фаолия-
ти хавфсизлигини ва улардан 
ишончли  тарзда  фойдаланиш  
кафолатларини  ошириш учун 
қарийб 1 миллиард 300 милли-
он доллар ҳажмидаги маблағ 
йўналтирилди. Бу  маблағнинг 
335 миллион доллари Жаҳон 
банки, Осиё тараққиёт банки, 
Ислом тараққиёт банки ва бо-
шқа халқаро молия институт-
лари ҳисобидан жалб этилди.  

2015 йилда ирригация тар-
моқларини янада ривожланти-
риш мақсадида 390 миллион 
600 минг доллар ҳажмидаги 
марказлаштирилган капитал 
қўйилмаларни ўзлаштириш 
кўзда тутилган. Умуман олган-
да, 2020 йилгача ирригация 
тармоқларини янада яхши-
лашга марказлаштирилган ка-
питал қўйилмалар ҳисобидан 
1 миллиард 480 миллион  дол-
лар, жумладан, қиймати 1 мил-
лиард 100 миллион долларга 
тенг имтиёзли чет эл кредит-
ларини йўналтириш мўлжал-
ланмоқда. 

Инвестиция сиёсатини 
амалга оширишда инфрату-
зилмани ривожлантириш ҳам 
муҳим аҳамиятга эга. Сўнгги 
йилларда қарийб 2 минг ки-
лометр автомобиль йўллари, 
хусусан, Ўзбекистон миллий 
автомагистрали таркибига ки-
радиган 1,5 минг километр 
узунликдаги йўл тармоқлари 
қурилди ва реконструкция қи-
линди.  

Темир  йўл  соҳасида  342 
километр узунликдаги янги На-
воий – Учқудуқ – Нукус – Султо-
нувайстоғ ва 223 километрлик 
Тошгузар – Бойсун – Қумқўрғон 
тармоқлари барпо этилди, 550 
километрдан зиёд темир йўл 
линиялари электрлаштирил-
ди. Айни пайтда янги Ангрен – 
Поп электрлаштирилган темир 
йўли ва  тоғли ҳудудлар орқали 
ўтадиган 19 километрдан зиёд 
узунликдаги тоннель  қурили-
ши ниҳоясига етказилмоқда.  

Саккизинчидан.  Аҳоли 
бандлигини таъминлаш, би-
ринчи навбатда, касб-ҳунар 
коллежлари битирувчилари-
ни ишга жойлаштириш ижти-
моий-иқтисодий тараққиёти-
мизнинг энг муҳим устувор 
йўналиши бўлиб қолмоқда. 

Авваламбор, кичик бизнес, 
хусусий тадбиркорлик, каса-
начилик ва хизмат кўрсатиш 
соҳасини, айниқса, қишлоқ 
жойларда янада ривожлан-
тириш, ишлаб чиқаришни 
модернизация қилиш ва ян-
гилаш дастурларини амалга 
ошириш, транспорт ва муҳан-
дислик-коммуникация инфра-
тузилмасини ривожлантириш 
ҳисобидан сўнгги йилларда Ўз-
бекистонда қарийб 1 миллион-
та иш ўрни яратилди. Шунинг 
60 фоиздан кўпроғи қишлоқ 
жойларда ташкил этилгани ай-
ниқса аҳамиятлидир. 

Тўққизинчидан. Аҳоли 
ҳаёт даражаси ва сифатини 
янада изчил ошириб бориш 
масаласи бизнинг доимий 
эътиборимиз марказида бў-
либ келмоқда. 

Бу борада шуни қайд этиш 
лозимки, сўнгги йилларда  
мамлакатимиз   Давлат  бюд-
жетининг 59-60 фоизга яқини 
ижтимоий соҳага йўналтирил-
моқда. Фақат ўтган 2014 йил-
нинг ўзида иш ҳақи, пенсия 
ва стипендиялар ҳажми   23,2 
фоиз,   реал даромадлар 10,2 
фоизга кўпайди. 

Аҳоли даромадлари тарки-
бида тадбиркорлик фаолияти-
дан олинаётган даромадлар 
улуши тобора ортиб бормоқда. 

Бугунги кунда ушбу кўрсат-
кич мустақил тараққиётимиз-
нинг  дастлабки   йилларидаги 
10,6 фоиздан 52 фоизга ошга-
нини таъкидлаш лозим ва бун-
дай катта ютуқ албатта барча-
мизга мамнуният бағишлайди. 

Энг кўп ва энг кам даромад 
оладиган аҳоли ўртасидаги 
фарқ 2000 йилдаги 53,3 баро-
бардан бугунги кунда 7,8 баро-
барга тушди. Яъни, бошқача қи-
либ айтганда, жамиятимизнинг 
ўта бойлар ва ўта камбағаллар-
га кескин табақаланиб кетишига 
йўл қўймаслик сиёсатини амал-
га оширганимиз ўз натижасини 
бермоқда.  

Ҳозирги кунда Ўзбекистон-
даги ҳар иккинчи оила юрти-
мизда ишлаб чиқарилган шах-
сий автомобилга эга. Деярли 
ҳар бир оилада кундалик за-
руратга айланган мобиль те-
лефон, ноутбук, сунъий йўл-
дош орқали кўрсатадиган ва 
кабелли телевизорлар, музла-
тиш камералари ва замонавий 
ошхона анжомлари каби янги, 
юқори технологияларга асо-
сланган жиҳозлар пайдо бўл-
ди. 

Мамлакатимизда аҳолининг 
уй-жой билан таъминланиш да-
ражаси, жон бошига ҳисоблаган-
да, 12,4 квадрат метрдан 15,4 
квадрат метрга ошди. Уй-жой 
фондининг деярли ҳаммаси ху-
сусий мулк шаклига ўтказилди. 

Аҳолининг тўлов қобилияти 
ва истеъмол талабининг ортиб 
бораётгани иш ҳақи ва пенси-
яларнинг истеъмол нархлари 
ўсишига нисбатан жадал оши-
шини таъминламоқда.

Масалан, 2000 йилда ўрта-
ча иш ҳақига ўртача истеъмол 
саватининг ярмини, яъни 50 
фоизини харид қилиш мумкин 
бўлган бўлса, 2014 йилда бу 
кўрсаткич тегишли истеъмол 
саватининг 4,26 баробарини 
ташкил қилгани, яъни 2 баро-
бардан кўпроқ ошганининг ўзи 
кўп нарсадан далолат беради.   

Ҳурматли съезд иштирокчи-
лари!

Бугунги кунда дунёда рўй 
бераётган кескинлик, геосиё-
сий қарама-қаршиликлар, ўз 
таъсир доирасини кенгайти-
ришга қаратилган курашнинг 
тобора авж олиб бораётгани, 
ҳамон давом этаётган моли-
явий-иқтисодий инқироз ва 
унинг оқибатлари, радикализм, 
терроризм ва экстремизмнинг 
янада фаоллашаётгани, жаҳон 
бозорларидаги беқарор вази-
ят бизни ташвишга солмасдан 
қўймайди, албатта.  

Ўзбекистоннинг бу бора-
даги принцип ва позицияла-
ри жаҳон ҳамжамиятига яхши 
маълум. Хавфсизлигимиз 
асосини ташкил этадиган маз-
кур принцип ва позициялар 
2012 йилда қабул қилинган 
«Ўзбекистон Республикаси-
нинг ташқи сиёсий фаолия-
ти концепциясини тасдиқлаш 
тўғрисида»ги конституциявий 
қонунда мустаҳкамлаб қўйил-
ган.

Фурсатдан фойдаланиб, 
яна бир бор таъкидлаб айт-
моқчиман: биз узоқ ва яқин 

атрофимиздаги барча дав-
латлар, биринчи навбатда, 
қўшни мамлакатлар билан 
дўстона муносабатлар ва 
ўзаро манфаатли ҳамкорлик-
ни янада мустаҳкамлашни 
ўзимизнинг биринчи даража-
ли вазифамиз деб биламиз. 

Энг муҳими, ҳеч қандай 
ҳарбий блокка қўшилмай-
миз, Ўзбекистон ҳудудида 
чет эл ҳарбий базаларининг 
жойлашувига, ҳарбий хиз-
матчиларимизнинг мамлака-
тимиз ташқарисида бўлиши-
га йўл қўймаслигимиз зарур, 
деб ҳисоблаймиз.   

Узоқ ва яқин атрофимиз-
да вужудга келаётган бугун-
ги мураккаб вазиятда айнан 
шундай йўлни, шундай сиё-
сатни биз учун энг тўғри ва 
энг маъқул деб биламиз.  

Азиз ватандошларим, қа-
дрдонларим! 

Биз олдимизга қўйган эзгу 
мақсадларимиз – демокра-
тик ва фуқаролик жамияти, 
барқарор суръатлар  билан  
тараққий  топаётган иқти-
содиёт, тинч-осойишта, ба-
давлат ҳаёт барпо этиш, 
халқаро майдонда давлати-
мизга обрў-эътибор ва ҳур-
мат қозониш – буларнинг 
барчаси албатта қисқа давр-
да эришадиган, етиб боради-
ган қоялар – марралар эмас. 

Буни ҳаммамиз чуқур ту-
шунамиз.    

Лекин шу ҳақиқатни тан 
олган ҳолда, шу билан бирга, 
таъкидлаш керакки, эл-юр-
тимизга инъом этган шундай 
омил  ва мезонлар борки, 
улар  ўз  таъсири, куч-қув-
ватини мустақиллик йилла-
рида мамлакатимиз қўлга 
киритган, бошқалар асрлар 
давомида эришадиган, дунё 
ҳамжамиятини ҳайратда қол-
дираётган ютуқ ва марралар-
да яққол намоён этмоқда, 
десам, айни ҳақиқатни айт-
ган бўламан. 

Яна бир муҳим фикрни 
билдиришни зарур, деб ҳи-
соблайман.  

Бугун Ўзбекистон деб 
аталмиш қўрғонимиз тари-
хан қисқа даврда пойдевори 
мустаҳкам, давр талабига 
жавоб берадиган замонавий 
давлатга айланиб бораёт-
гани, энг асосийси, аввало, 
одамларимизнинг дунёқара-
ши, фикри-зикри, сиёсий ва 
ҳуқуқий маданияти тобора 
юксалиб бораётгани бу бо-
рада ҳал қилувчи омиллар-
дан бири эканини ҳаммамиз 
яхши англамоқдамиз. 

Такрор-такрор айтишга 
тўғри келади – фақатгина 
халқимизнинг мардлиги ва 
матонати, жонкуярлиги ва 
қатъияти, энг муҳими, кела-
жагимизни қуришда эртанги 
кунга бўлган юксак ишончи 
олдимизга қўйган мақсад-
ларга эришишда улкан ва 
қудратли замин бўлишига 
аминман. 

Мана шундай олижаноб, 
бағрикенг халқимизга фар-
зандлик меҳри ва садоқати 
билан, фидойилик билан 
хизмат қилиш – барчамиз 
учун энг юксак шараф,  олий 
саодатдир.     

Муҳтарам дўстлар!
Сизларга яна бир бор 

ўзимнинг юксак ҳурмат ва 
эҳтиромимни, самимий тила-
кларимни изҳор этиб, барчан-
гизга соғлик-омонлик, бахт ва 
омад, оилаларингизга тинч-
лик-хотиржамлик, қут-барака 
тилайман.

(Давоми. Бошланиши 1-2-саҳифаларда)



Кичик бизнес ва хусусий тадбир-
корликни рағбатлантиришга  алоҳида 
эътибор  қаратилаётгани, соҳага  бе-
рилаётган   имтиёз ва преференция-
лар   юртимизнинг  чекка ҳудудларида 
ҳам замонавий технологиялар билан  
жиҳозланган  янги  корхоналар  таш-
кил қилиш учун қулай муҳит яратди. 
Жумладан, фойдаланилмай турган  
объектларни  инвестиция  мажбурияти 
эвазига  бепул бериш  уни модерниза-
ция қилиб, илғор технология киритиш, 
маҳсулот ва хизматлар тури, ҳажми, 
сифати ва рақобатбардошлилигини 
таъминламоқда. 

— Президентимизнинг  2014 йил 3 
июлдаги «Давлат мулки объектларини  
кичик  бизнес ва хусусий тадбиркорлик  
субъектларига  сотиш борасидаги   қў-
шимча чора-тадбирлар тўғрисида»ги 
қарорига мувофиқ «ноль» харид қийма-
тида хусусийлаштирилган  12 та  бинода 
419 та  янги  иш ўрни  очилди, — дейди  
Сурхондарё вилоят Давлат рақобат бо-
шқармасининг хусусийлаштириш ва ин-
вестиция мажбуриятлари  бажарилиши   
мониторинги   бўлими бошлиғи  Аслид-
дин Менглиев. — Масалан, Жарқўрғон   
туманидаги  собиқ  «Амузангирқури-
лиш»  масъулияти чекланган  жамия-
тининг  маъмурий биноси, пайвандлаш 
ва ёғочни қайта ишлаш цехлари «ноль» 
харид қийматида «Жарқўрғонбаракали-
ёғ» МЧЖга  хусусийлаштириб берилди. 
Мазкур   объектнинг  танлов шартида 
икки  йил муддатда  800  миллион сўм 
киритиб, 20 иш ўрни  яратиш талаби   
қўйилган  бўлса-да, харидор МЧЖ  икки  
йилда объектга 906  миллион  сўм   ин-
вестиция киритиб, 30  кишининг  бан-
длигини  таъминлашни   ўз зиммасига  
олди. 

Қумқўрғон туманининг «Янги 
шаҳар» маҳалласидаги бўш турган  
омборхона  биноси  учун ўтказил-
ган  тендер  савдосида   ғолиб бўлган   
«Кимё  савдо минерал қурилиш» ма-
съулияти чекланган  жамиятининг биз-
нес лойиҳасида эса икки йилда  тен-
дер комиссияси шартида  кўрсатилган  
300 миллион  сўм  ўрнига 700 миллион  

сўм   инвестиция киритиш, ўн  эмас, 
15  кишининг бандлигини  таъминлаш 
белгилаб қўйилди.

Воҳада  фойдаланилмай  турган 
давлат объектларини   инвестиция 
киритиш шарти билан сармоядорлар-
га бепул хусусийлаштириб беришда 
даъвогарларнинг  бизнес таклифлари 
танлов  комиссияси  томонидан  атро-
флича  ўрганилиб,  энг  мақбул лой-
иҳаларга ишонч билдирилаётгани эъ-
тиборга сазовор. Масалан, Олтинсой 
туманидаги «Хидиршо» маҳалласи-
даги минг тонна маҳсулотга мўлжал-
ланган совутиш  омборхонаси тендер 
комиссиясининг танлов шартида  500 
миллион   сўм   инвестиция киритган 
ҳолда, икки  йилда 10 та  иш ўрни 
яратиш белгиланганди. Уни  «ноль»  
харид қийматида  хусусийлаштириб 
олиш учун учта буюртма тушди. Тан-
ловда 1 миллиард 900 миллион  сўм 
маблағ киритиб, 18  та иш ўрни  яра-
тишни  таклиф этган  «Ҳамза Суҳроб» 
фермер хўжалиги  ғолиб деб  топилди. 
Айни пайтда иншоотни хориж техноло-
гияси асосидаги замонавий совутиш 
омборхонасига айлантириш қизғин да-
вом этаётир. Бундай эзгу ишни амалга 
оширишда ўз маблағи ва тижорат бан-
кининг кредитидан самарали  фойда-
ланаётган мулк эгаси жорий йилда ви-
таминларга бой  мева, узум, сабзавот  
ва бошқа озиқ-овқат маҳсулотлари  
ғамлаб, келгуси  куз-қиш мавсумида  
аҳолига   арзон нархларда   етказиб  
беришни мўлжаллаётир.

Бепул берилган  объектлар  
рўйхатида Термиз туманидаги собиқ  
«ПМК-12»нинг  бинолари ҳам  бор.  
Уни   икки  йил муддатда  1 миллиард  
200  миллион  сўм миқдорида  сармоя 
киритиш  шарти билан хусусийлашти-
риб олган «Жануб-Термиз-Жавоҳири» 
МЧЖ бу ерда қирққа яқин янги  иш ўрни  
яратишни  режалаштирган.  Фойдала-
нилмай турган бинога киритилаётган  
инвестиция  миқдори танлов шартла-
рида белгиланган   маблағга   нисба-
тан   500  минг сўм,  яратилаётган иш 
ўринлари  эса ўн бештага  ортиқлиги 
билан  аҳамиятлидир.  Маҳаллий   ин-
вестор   бу ерда гўшт  маҳсулотлари-
ни   замонавий   ускуналар ёрдамида   

қайта ишлаш  ва  тикувчиликни   йўлга   
қўйиш  мақсадида  йирик ҳажмдаги мо-
дернизация ишларини амалга   ошир-
моқда.

— Таклифимиз танлов ташкилот-
чиларида катта   қизиқиш  ўйғотган 
бўлса керак, кўп ўтмай ғолиб деб то-
пилдик. Умуман олганда, тадбиркор-
ларга  бўш  турган  давлат  мулкига 
бепул  эгалик  қилиш ҳуқуқи берила-
ётгани ҳам Юртбошимиз томонидан 
бизга кўрсатилаётган беқиёс  ғамхўр-
ликлар  самарасидир. Бўлғуси сай-
ловда  хусусий  бизнесга кенг  имко-
ният  ва қулай ишбилармонлик муҳити 
яратиб бераётган,  юртимиз  ободли-
ги, халқимиз фаровонлиги учун  чек-
сиз   ғамхўрлик  кўрсатаётган Ислом 
Каримовга овоз берамиз, — дейди 
«Жануб-Термиз-Жавоҳири» МЧЖ  бо-
шқаруви раиси Н.Каримов.

Хусусий сектор вакилларининг бўш 
турган давлат объектлари негизида 
замонавий, рақобатбардош ва арзон 
қурилиш материаллари, халқ эҳтиёжи 
моллари ишлаб чиқаришга йўналти-
рилаётгани қувонарлидир. Сўзимизга 
ўтган йили собиқ  «Сурхонбетон» ак-
циядорлик  жамиятининг бўш турган  
бино ва иншоотлари «ноль» харид 
қийматида хусусийлаштирилгани да-
лил  бўла олади. Танловда масъу-
лияти чекланган жамият шаклидаги  
«GRAND SHIFER» қўшма корхонаси  
ғолиб деб топилиб, инвесторлар уч 
йил давомида объектга 28  миллиард 
200 миллион сўм маблағ киритгани, 
ишлаб чиқаришни хориж технологияси 
асосида модернизация қилиш  ҳамда 
190  янги  иш ўрни  яратиш ташаббуси 
билан чиққанини алоҳида таъкидлаш 
жоиз. Бугунга қадар  сармоядорлар 
томонидан 3 миллион АҚШ доллари 
эвазига хорижнинг замонавий шифер 
ишлаб чиқариш ускуналари ўрнати-
либ, 85 киши доимий   иш  билан   таъ-
минланди. Бинонинг  қолган  қисмини 
воҳа қурувчилари учун  зарур проф-
настил, черепица, пишган ғишт, ме-
талл сув қувурлари, лоток, блок ғишт, 
йўлакча плиталари ва бошқа турдаги  
материаллар  ишлаб  чиқариш техно-
логиялари    билан  жиҳозлаш режа-
лаштирилган. 

«Ноль» харид қийматида 
хусусийлаштирилди

ИҚТИСОДИЁТ

Умар Хидиров ҳозир-
ги Тошкент давлат техника 
университетининг қурув-
чи-муҳандислик факультети-
ни тамомлаб, 20 йил давоми-
да қурилиш ташкилотларида 
масъул лавозимда ишлади. 
Истиқлолдан сўнг янгидан бу-
нёд этилаётган объектларни 
ванна ва бошқа сантехника 
материаллари билан таъмин-
лаш мақсадида улгуржи сав-
до билан шуғулланди. 

Ўшанда асосан Тошкент 
шаҳрида сотиладиган сантех-
ника жиҳозларини вилоятга 
келтириш тадбиркорга жуда 
катта қийинчилик туғдирар 
эди. Масофа анча узоқ бўл-
гани сабабли тез синадиган 
маҳсулотнинг маълум қисми 
яроқсиз ҳолга келарди. 

Шу сабабли у ўзи ишлаб 
чиқаришни йўлга қўйишга 
қарор қилди. Хусусан, 2006 
йилда У.Хидиров вилоятда 
биринчи бўлиб полиэтилен 
қувур, сув пуркагич ишлаб 
чиқаришни йўлга қўйди. Му-
раккаб жараёнлардан иборат 
ванна ишлаб чиқаришни ўр-
ганиш учун эса Туркияга бо-
риб келди. У ерда  «Boytek» 
компанияси билан қоришма, 
кимёвий моддалар ва махсус 
бўёқлар хариди бўйича шарт-
нома имзолаган тадбиркор 
Китоб туманидаги «КЕЧ-Мар-
мар» МЧЖ вакиллари билан 
мармар кукунлари етказиб 
берилиши билан боғлиқ ма-
салаларни ҳал қилган ҳолда, 
полимер-мармарли ванна 

Мармар ванна — 
маҳаллий маҳсулот
Қашқадарёда тадбиркорларга яратилган имтиёз ва қулайликлар аҳоли 
бандлиги ва маъмурлигини таъминлашда муҳим аҳамият касб этаётир

тайёрлай бошлади.  
Айни пайтда «Сантехй-

иғмажиҳоз» МЧЖ томони-
дан буюртма асосида ишлаб 
чиқарилаётган ванналар на-
мунавий лойиҳалар бўйича 
қурилаётган уй-жойлар, кўп 
қаватли уйлар, шунингдек, 
аҳоли хонадонларига ўрна-
тилаяпти. 2011 йил жамият 
цехларида 112 млн. сўмлик 
350 дона полимер-мармар-
ли ванна тайёрланган бўлса, 
2014 йилда 475 млн. 800 минг 
сўмлик 1900 дона юқори си-
фатли маҳсулот ишлаб чиқа-
рилди. Эътиборлиси, бундан 
уч йил муқаддам корхонада 
фақат бир турдаги маҳсулот 
ишлаб чиқарилган бўлса, бу-
гунги кунда етти хил ўлчамда-
ги ванналар тайёрланиб, 
қурилиш ташкилотларига ет-
казиб берилмоқда.  

— Мамлакатимизда кичик 
бизнес ва хусусий тадбиркор-
ликни ривожлантиришга қара-

тилаётган юксак эътибор, ушбу 
соҳанинг мамлакат иқтисоди-
ётидаги улуши тобора ортиб бо-
ришига хизмат қилаяпти, — де-
йди «Сантехйиғмажиҳоз» МЧЖ 
ишлаб чиқариш масъулияти 
чекланган жамият раиси Умар 
Хидиров. — Айниқса, солиқ юки-
нинг йилдан-йилга камайтири-
лиши, биз каби тадбиркорларга 
қатор имтиёзларнинг жорий эти-
лиши янги имкониятлар эшиги-
ни очмоқда. Масалан, 2013 йил-
да солиқдан 20 млн. 478 минг 
сўмлик, божхонадан 61 млн. 
648 минг 531 сўмлик имтиёз 
олган бўлсак, 2014 йилда со-
лиқ тўловидан 27 млн. 193 минг 
сўмлик, божхона тўловидан эса 
52 млн. 866 минг сўмлик имти-
ёз берилгани корхонамиз учун 
ишлаб чиқаришни кенгайтириш, 
модернизациялаш, техник ва 
технологик янгилаш, касб-ҳу-
нар коллежлари битирувчила-
ри учун янги иш ўринлари яра-
тишда қўл келди. Имтиёздан 

Сайфулла ИКРОМОВ,

фойдаланиб, ишлаб чиқариш 
цехимизни капитал таъмирдан 
чиқардик. Ишчилар махсус кий-
имлар ва бепул сут-қатиқ маҳсу-
лотлари билан таъминланади.

МЧЖда 15 нафар йигит-қиз 
доимий иш билан банд бўлиб 
турибди. Маҳсулот ишлаб 
чиқаришда 64 фоиз маҳал-
лий хом ашёдан фойдалани-
лаяпти. Мутахассисларнинг 
малакасини оширишга алоҳи-
да эътибор қаратилаётгани 
ишлаб чиқариш тури ва си-
фати яхшиланишида муҳим 
аҳамият касб этаётир. Райҳон 
Маматов, Қувондиқ Соҳибов 
ва Алишер Пардаев каби ўз 
касбининг билимдонлари та-
шаббускорлик ва ташкилотчи-
лик намуналарини кўрсатиб 
келишмоқда. Жорий йилда  
тадбиркор ёпиқ душлар ишлаб 
чиқариш лойиҳаси амалга 
ошириб, яна 10 нафар коллеж 
битирувчисини иш билан таъ-
минлашни мақсад қилган.

Партиявий собитқадамлик  — бош мезон
Бугунги кунда ғиждувонлик тадбиркор ва ҳунармандларнинг аксарияти O`zLiDeP аъзоси сифатида 

фаолият юритмоқдалар. «Ғиждувон машҳураси»  хусусий ўқув-ишлаб чиқариш фирмаси раҳбари 
Замира Сафарова ана шулардан бири саналади. Эътиборлиси, у айни чоғда фирма ҳузурида ташкил 

этилган  ва ўз сафига 17 нафар аъзони бирлаштирган партия қуйи бўғини етакчиси ҳамдир

Асхор ИСТАМОВ,
«XXI asr»

Фирма жамоасининг 
саъй-ҳаракати билан кейин-
ги ўн йил орасида бу ерда 
кўплаб ёшлар тикувчилик, 
сартарошлик, пазандачилик, 
каштачилик, бисер ва элита 
пардалари тайёрлаш, ком-
пьютер саводхонлиги, ҳам-
ширалик соҳасида етарли 
билим ва малакага эга бўл-
дилар. Табиийки,  уларнинг 
аксарияти касб-ҳунар кол-
лежлари битирувчиларидир.

— Биз ҳозирда аҳолига 
13 хил хизмат кўрсатишга 
ихтисослашган кадрларни 
тайёрлаяпмиз. Ўқув курсла-
римизни тугатган иқтидорли 
ёшлар (уларнинг умумий сони 
10 минг нафардан ошиқроқ) 
нафақат вилоят, балки қўшни 
Навоий воҳаси шаҳар ва қи-
шлоқларида ҳам ўз бизнесини 
йўлга қўйиб, яхши натижалар-
га эришмоқдалар, — дейди 
З.Сафарова. — Машғулотлар 
давомида танланган касб-ҳу-
нар сирларини чуқур ўргатиш, 
бўлажак тадбиркор ва ҳунар-
мандларни амалий фаоли-
ятга тайёрлаш билан бирга 
O`zLiDePнинг дастурий ғоя ва 
мақсадлари, қолаверса, мам-
лакатимизда кичик бизнесни 
ривожлантириш бўйича қабул 
қилинган фармонлар ва ҳуку-
мат қарорлари мазмун-моҳия-
тини атрофлича тушунтириб 
беришга ҳаракат қилинмоқда. 
Бу борада, шубҳасиз, БПТ 
аъзоларидан Ҳикмат Сафа-
ров, Акрам Азимов, Гулноза 
Қудратова, Йўлдош Қурбо-
нов, Аслиддин Неъматов бо-
шқаларга ибрат бўлишаяпти. 

Уларни  тумандаги  Дилкушо, 
Памуза, Қассобон, Фришкент 
маҳалла фуқаролар йиғин-
лари ўрамида яшовчи аҳоли 
яхши танийди ва ҳурмат қила-
ди. Боиси, партия фаоллари 
тарғибот-ташвиқот ишлари-
ни кучайтириб, барча соҳа-
да иқтисодий ислоҳотларни 
чуқурлаштириш, хусусий мулк 
дахлсизлигини таъминлаш, 
тадбиркорлик субъектлари-
ни ривожлантириш ва улар-
нинг ҳуқуқий манфаатларини 
ҳимоя қилиш масалаларига 
жиддий эътибор қаратмоқда-
лар. Партиявий йўналишдаги 
бу каби тадбирлар кутилган 
натижаларни бермоқда. Ху-
сусан, 2014 йилда Олий Маж-
лис Қонунчилик палатаси ва 
маҳаллий кенгашларга  ўтка-
зилган  сайловларга тайёргар-
лик кўриш ҳамда уларни таш-
кил этиш жараёнида сиёсий 
ишчанлик яққол кўзга ташлан-
ди. 28-Ғиждувон сайлов окру-
гидаги 53 та сайлов участкаси 
бўйича рўйхатга олинган ном-
зодлар билан кўплаб учра-
шувлар ташкил этилди, улар-
нинг сайловолди дастурлари 
кенг тарғиб қилинди. 

— O`zLiDePнинг бозор ис-
лоҳотларини чуқурлаштириш, 
иқтисодиётни либераллашти-
риш, унинг рақобатдошлигини 
ошириш соҳасидаги устувор 
мақсад ҳамда вазифалари  
билан  танишар эканман, эр-
танги кунга бўлган ишончим 
янада ошди, — дейди суҳбат-
дошимиз. — Тадбиркор  учун 
моддий рағбатдан кўра маъ-
навий рағбатнинг аҳамияти 
каттароқ. Яратилган шарт-ша-
роит ва қулайликлардан 
руҳланиб, яқинда трикотаж 
буюмлари ишлаб чиқаришга 
ихтисослашган «Ғиждувон че-

вар текс» корхонаси фаолия-
тини йўлга қўйдик. Бу ерда 20 
га яқин киши доимий иш би-
лан таъминланган. Келгусида 
ўз маҳсулотларимизни экс-
портга чиқаришни, тумандаги 
Фиришкент ҚФЙга қарашли  
Урганжи, Заргарон, Шўрча ва 
бошқа бир қатор қишлоқлар-
да «Ғиждувон  Машҳураси» 
фирмасининг филиаллари-
ни очишни режалаштираяп-
миз. Ғиждувон маиший хиз-
мат, шунингдек, агросаноат 
касб-ҳунар коллежлари бити-
рувчилари билан тузилган уч 
томонлама шартномага муво-
фиқ, биргина ўтган 2014 йил-
да 40 нафарга яқин йигит-қиз-
нинг бандлиги таъминланди. 
Жорий йил охиригача ҳамкор-
лар иштирокида 30 дан ортиқ 
қўшимча иш ўрни очиш кўзда 
тутилмоқда.

Партия ўз фаолларига 
ишонади ва уларга суянади. 
2014 йилги сайловда 47-Фи-
ришкент сайлов округидан 
халқ депутатлари вилоят 
кенгашининг депутати этиб 
сайланган Замира Сафарова 
бу ишончни оқламоқда. Зеро, 
Президентимиз Олий Мажлис 
Қонунчилик палатасининг би-
ринчи  ташкилий йиғилишида 
сўзлаган нутқида таъкидла-
ганидек, «...депутат қайси 
партияга мансуб бўлмасин, 
биринчи навбатда сайловчи-
лар олдида, эл-юрт олдида 
жавоб беради...» Дарҳақиқат, 
шундай. Вилоят ва туман 
миқёсида халқ турмуш фа-
ровонлигини  ошириш билан 
боғлиқ  долзарб масалалар оз 
эмас. Бугунги кунда, дейлик, 
Заргарон қишлоқ фуқаролар 
йиғини  ҳудудида  янги замо-
навий мактаб биносини бар-
по этиш, Фиришкент ҚФЙда-

ги 6-умумтаълим мактабини 
таъмирлаш, туман маркази-
дан қишлоқ ҳудудигача бўлган 
7 километрли йўлни кенгайти-
риш ана шулар сирасига ки-
ради. Бугунги кунда уларнинг 
ижроси юзасидан тегишли чо-
ра-тадбирлар белгиланмоқа.

— Ғиждувон туманида 
O`zLiDePнинг нуфузи ошиб 
бормоқда. Айни пайтда бу 
ерда 1335 нафар аъзони ўз 
сафига бирлаштирган 43 та 
қуйи бўғин фаолият кўрсата-
япти, — дейди  партия туман 
кенгаши раисининг биринчи 
ўринбосари Баҳриддин Эрга-
шев. — Маслакдошларимиз-
нинг 392 нафарини ҳунар-
манд ва тадбиркорлар ташкил 
этади. «Кулол-устазода» ои-
лавий корхонаси раҳбари, 
O`zLiDeP Сиёсий Кенгаши 
аъзоси Алишер Нарзуллаев, 
«Саодат лобарлари» хусусий 
фирмаси етакчиси Саодат То-
шева, «Техника-сервис» МЧЖ 
бошлиғи Бобомурод Жўра-
ев, «Бухорогидроқурилиш» 
хусусий корхонаси раҳбари 
Олимжон Умаров  ана шулар 
жумласидан.  Уларнинг сафи-
ни янада кенгайтириш, кичик 
бизнес ва хусусий тадбиркор-
ликни босқичма-босқич риво-
жлантириш галдаги асосий 
вазифамиздир. 

Либерал-демократик ғо-
яларнинг ҳаётга изчиллик 
билан татбиқ этилиши ўрта 
қатлам вакиллари иш фаоли-
ятига ижобий таъсир кўрса-
тиб, уларни янгидан-янги мар-
ралар сари ундаши ўз-ўзидан 
маълум. Ана шундай фидойи, 
тиниб-тинчимас маслакдо-
шларимиз сафида Замира 
Сафарова сингари депутат 
аёлларнинг  борлиги эса нур 
устига нур, албатта.

... Ишбилармонлар доира-
сидаги турли учрашув ва тад-
бирларда иштирок этиб юрган 
Олимжон Шаматовга хитойлик 
ҳамкорлардан  ҳудудда ғишт 
ишлаб чиқариш корхонасини 
барпо этиш тўғрисида таклиф 
тушганида у бироз ўйланиб 
қолди. Олдин фарзандлари би-
лан маслаҳатлашишни лозим 
топди. Тажрибали тадбиркорни 
қизи Шоира қўллаб-қувватлади.

— Мен ва акамга бемалол 
суянишингиз мумкин. Хитойлик 
ҳамкорлар бизга ишонишиб-
дими, демак,  шу ишончни ўз 
меҳнатимиз билан оқлашимиз 
керак, — деди қатъиятли қиз...

2011 йилда Сайхунобод ту-
манида «Сайхун ғишт қурилиш» 
масъулияти чекланган жамияти 
ташкил қилиниб, унга 200 минг 
доллар миқдорида инвестиция 
киритилди. МЧЖда иш бошқа-
рувчи сифатида фаолиятини 
бошлаган ўша шижоатли қиз — 
Шоира Шаматова бутун ташаб-
бусни ўз қўлига олди. Корхона 
қурилиши учун 10 гектар ер 
ажратилди. Тез фурсатда барпо 
этилган цехлар Хитойдан олиб 
келинган замонавий асбоб-у-
скуналар билан жиҳозланди. 
Янги корхонада маҳаллий аҳо-
ли учун 30 та янги иш ўрни яра-
тилди.  Шоиранинг елиб-югури-
ши натижасида бу ерда кунига 

эллик минг дона хом ғишт тай-
ёрлаш йўлга қўйилди. 

Ғиштни қуритиш, пишириш 
ва тайёр ҳолда истеъмолчи-
ларга етказиб бериш вазифаси 
эса Шоиранинг акаси Улуғбекка 
юклатилди. У.Шаматов раҳбар-
лигидаги «Муҳаммад Сиддиқ» 
фирмаси томонидан «Сайхун 
ғишт» МЧЖда ишлаб чиқарила-
ётган ғиштлар хумдонда пеш-
ма-пеш пиширила бошланди. 
Шу тариқа яна 12 нафар сайху-
нободлик доимий иш билан 
таъминланди.

— Акам билан ҳамкорликда 
тайёрланаётган  маҳсулотимиз-
ни намунавий лойиҳа бўйича 
қурилаётган уй-жойлар, янги 
барпо этилаётган иншоотлар 
учун етказиб бераяпмиз, — де-
йди Шоира. — Натижада оила-
вий тадбиркорлар сифатида та-
нилдик. Зеро, синглим Шоҳиста 
ҳам тадбиркорлик билан шуғул-
ланади. У раҳбарлик қилаётган 
«Шоҳиста Алимова» корхона-
сида фаолият юритувчи ўн на-
фар қиз туманимизда яшовчи 
аёлларни чеварликка ўргатиб, 
замонавий пардалар, янгича 
услубдаги кийим-кечаклар, чой-
шаблар, турли хил рўзғорбоп 
буюмларни тикиш билан шуғул-
ланади.

Шоирани билганлар унга 
чарчамайдиган, оиласини ҳам, 
зиммасидаги вазифани ҳам 
бажарадиган ишбилармон аёл, 
деган таърифни беришади. 

Ҳақиқатан ҳам тадбиркорликни 
аъло даражада уддалаётган 
Шоира фарзандлари тарби-
ясига ҳам алоҳида эътибор 
қаратган. Ўғли Ойбек ва қизи 
Шаҳризода мусиқа ва санъат 
мактабида рассомчилик, анъ-
анавий ижрочилик йўналишла-
рида таҳсил олади. Ака-сингил 
турли кўрик-танловларда фаол 
қатнашиб, фахрли ўринлар-
га сазовор бўлмоқда. Бундан 
ташқари, таэквондога қизиқади-
ган Шаҳризода спорт мусобақа-
ларида иштирок этиб, фахрли 
ўринларни эгаллаяпти.

Яқинда  Шоиранинг 
ҳаётида яна бир унутилмас 
воқеа юз берди. 6-Сайхун сай-
лов округидан Сайхунобод туман 

кенгаши депутатлигига O`zLiDeP 
номзоди сифатида кўрсатилган 
Ш.Шаматова ҳаммадан кўп овоз 
олишга эришди. Халқ ишончини 
шараф деб билган партия фаоли 
ўз олдига қишлоқдошларининг 
оғирини енгил қилишга кўма-
клашиш, отахон ва онахонларга 
ҳурмат-эҳтиром кўрсатиш, ижти-
моий ҳимояга муҳтожларни қўл-
лаб-қувватлаш каби вазифалар-
ни белгилаб олди. Шунингдек, 
тадбиркор МЧЖни ташаббускор, 
янгиликка интилувчан ёшлар би-
лан тўлдириш, корхона қошида 
БПТ ташкил қилиш ҳамда маҳ-
сулот ишлаб чиқариш салмоғини 
ўтган йиллардагига қараганда 
оширишни кўзда тутмоқда.

Сайхунобод фахрига
айланган оила

Сирдарё вилоятида ҳам тадбиркорлик билан шуғулланиб, оиласи фаровонлигини таъминлаш 
баробарида юртимиз равнақига ҳисса қўшаётган аёллар сафи тобора кенгайиб бормоқда. Эътиборлиси, 

уларнинг асосий қисмини O`zLiDeP аъзолари бўлган хотин-қизлар ташкил этади

Дилора ЭСОНОВА,
«XXI asr»

Ўтган  йили сурхондарёлик  тадбиркорлар  томонидан  жами 38   миллиард 153  
миллион  сўм миқдорида инвестиция киритиш  шарти билан вилоятдаги 12 та   

давлат  объекти «ноль» харид  қийматида бепул   хусусийлаштириб олинди



Бизнес сектори вакиллари 
эса фуқароларнинг турли маҳ-
сулот ва хизматларга бўлган 
эҳтиёжини қондириб, ҳар бир 
кишига индивидуал тарзда хиз-
мат кўрсатиш имкониятига эга 
субъектлардан иборат. Мод-
дий неъматлар яратиш, турли 
хизматлар кўрсатиш ижобий 
жараён, албатта. Лекин ана шу 
саъй-ҳаракатлар пул эвазига 
бажарилади, чунки ҳар қандай 
миқёс ва шаклдаги тадбир-
корлик замирида фойда олиш 
мақсади ётади. Буни тўғри 
тушуниш керак. Зеро, бизнес 
юритишнинг мазмун-моҳияти 
шуни тақозо қилади, акс ҳолда 
у инқирозга юз тутиши муқар-
рар. Навбатдаги, яъни учин-
чи секторни ташкил қилувчи 
субъектлар илмий-оммабоп 
адабиётларда «фуқаролик жа-
мияти институтлари», «жамо-
ат ташкилотлари», «нодавлат 
нотижорат ташкилотлари» деб 
аталади. Бу секторга мансуб 
ташкилотлар хусусий бизнес 
тузилмалари таъсисчилари 
сингари фойдани ўз ходимлари 
ўртасида тақсимламайдилар, 
борди-ю, қандайдир даромад 
олинган тақдирда ҳам улар ўз 
тасарруфидаги маблағларни 
ташкилот зиммасидаги вази-
фаларни ҳал қилишга сарф-
лайдилар. Учинчи сектор ҳам 
бизнес каби ҳар бир кишига 
алоҳида диққат қаратиш, унинг 
истак-хоҳишларини атрофли-
ча ўрганишга интилади. Аммо 
ундан тафовутли жиҳати шуки, 
киши қанчалик ёрдамга муҳтож 
бўлса, нотижорат ташкилотла-
ри томонидан унга нисбатан 
эътибор ҳам шунчалик кучли 

Чунончи, яқинда туман марка-
зидан қишлоқларга қатнайдиган 
транспорт воситалари фаолия-
тидаги камчиликлар тўғрисидаги  
мурожаат айнан қуйи бўғин йиғи-
лишида муҳокама этилди. БПТ 
етакчиси таклифи билан иккита 
янги йўналиш очилиб, йўловчи-
ларнинг узоғини яқин қилишдек 
хайрли иш бажарилди.

— Президентимизнинг Кон-
ституциямиз қабул қилинганли-
гининг 22 йиллигига бағишлан-
ган тантанали маросимдаги 
«Мамлакатимизни демократик 
янгилаш ва модернизация қи-
лишга қаратилган тараққиёт йў-
лимизни қатъият билан давом 
эттириш — бош мақсадимиз-
дир» деб номланган маърузаси-
ни ўрганишга бағишланган йиғи-
лиш ўтказдик,  — дейди таянч 
тузилма раиси. — Кўп тармоқли 
иқтисодиётимизнинг устувор 
соҳалари бўлган хусусий мулк 
ва хусусий тадбиркорликни тез 
суръатлар билан ривожланти-
риш йўлидан барча ғов ва тў-
сиқларни йўқ қилиш борасидаги  
фикрлар партиямизнинг дасту-
рий мақсадларига ҳамоҳангли-
ги билан ҳам аҳамиятли. Таъ-
кидлаш жоизки, корхонамизда 
ишлаётган 15 нафар ишчи-хиз-
матчининг барчаси  O`zLiDeP 
аъзолари. Биз уларнинг ёрда-
мига суянамиз. 

Маслакдошлар О.Ҳами-
дов қуйи ташкилот етакчили-
гига сайлангач, ғоявий-сиёсий 
ишлар анча жонланганлиги-
ни эътироф этмоқдалар. У ёш 
бўлса-да, малакали мутахас-
сис сифатида жамоа ўртасида 
обрў қозонган. Етакчи, аввало, 
одамларнинг онгу тафаккурини 
бойитиш, интеллектуал салоҳи-
ятини юксалтириш тарафдори-
дир. У туманда тадбиркорлик-
ни қўллаб-қувватлаш, фермер 
хўжаликларини ривожланти-
риш, аҳоли учун микрокредит 
ажратиш ва микролизинг хиз-
мати кўрсатишни янада тако-
миллаштиришга йўналтирилган 

ҳукумат қарорларини ўрганиб, 
партия электорати ва аҳолига 
тушунтириш ишларига бош-қош 
бўлаяпти.  

БПТ йиғилишларида аъзо-
лар  аҳоли ўртасида партиянинг 
дастурий мақсадларини тарғиб 
қилишни кучайтириш, фуқаро-
ларнинг ўзини ўзи бошқариш 
органлари ва жамоат ташкилот-
лари билан ҳамкорликни янада 
мустаҳкамлаш, жойлардаги му-
аммоларни бартараф этишда 
партиявий воситалардан сама-
рали фойдаланиш бўйича аниқ 
таклифлар билдирмоқдалар. 

 — Расмиятчилик  партия 
ишига акс таъсир кўрсатади, 
— дейди таянч бўғин раҳба-
ри. — Амалий ишлар — давр 
талаби. Учраётган камчили-
кларни бартараф этишнинг эса 
йўллари кўп. Дастлаб оғриқли 
нуқтага жамоатчилик эътибо-
рини қаратиш керак. Умуман, 
кишиларнинг орзу-умидлари, 
ташвишлари билан жиддий 
шуғулланиб, уларни ўз ғоялари-
мизга ишонтира олсак, амалий 
ишларимиз  билан бошқаларга 
ўрнак кўрсатсак, хайрихоҳлари-
миз, ғояларимизни қўллаб-қув-
ватловчилар сони кўпаяверади. 
Ибрат бўлишни энг яхши тарғи-
бот, деб ҳисоблайман.  Шахсан 

Ўзбекистон мустақил босма 
оммавий ахборот воситалари ва 

ахборот агентликларини қўллаб-
қувватлаш ва ривожлантириш 

жамоат фонди, Инсон ҳуқуқлари 
бўйича миллий марказ, 

Журналистлар ижодий уюшмаси 
ҳамкорлигида «Инсон манфаати, 

ҳуқуқ ва эркинликларини 
таъминлашда журналистнинг 
масъулияти» мавзуида давра 

суҳбати ўтказилди.
Маълумки, ҳуқуқий онгни 

юксалтиришда матбуотнинг 
ўзига хос ўрни бор. Мазкур 
йўналиш журналистлардан 

алоҳида масъулият талаб этади. 
Шу боис бўлиб ўтган тадбирда 

ҳуқуқ соҳасига ихтисослашган 
нашрлар, теле ва радиоканаллар 

ижодкорлари фаолиятига 
атрофлича баҳо берилиб, уларнинг 

ютуқ ва камчиликлари муҳокама 
этилди.

Тадбир давомида «Инсон ҳуқуқлари 
– журналист нигоҳида» мавзуидаги 

республика танлови ғолибларини 
тақдирлаш маросими бўлди. Унда 

Наргиз Асадова («Ватанпарвар» 
газетаси)га биринчи, Жамшид 

Ниёзов («Хуқуқ ва бурч» газетаси) 
ва Шарофиддин Тўлаганов («sharh.
uz»сайти)ларга иккинчи ва учинчи 

мукофотлар топширилди.
Фахриддин НУРАЛИЕВ.

ЭЪЛОН

Ўрнак — энг яхши тарғибот демак
«Алло такси-Ғузор» МЧЖ бошланғич партия ташкилоти раиси Олимжон Ҳамидов аҳоли 

ташвишларига бефарқ қарамайдиган, корхона фаолиятини кенгайтириш асносида  жамоанинг 
турмуш тарзини яхшилаш йўлида изланаётган O`zLiDeP фаолларидан

ўзим томорқамда иссиқхона 
ташкил этиб, укам, келиним ва 
оила аъзоларимнинг бандлиги-
ни таъминладим. Биздан ўрга-
ниб кўпчилик маҳалладошла-
рим цитрус мевалар, сабзавот 
етиштириш билан шуғулланиб, 
рўзғорларига барака кирита бо-
шлашди.   

— Туманимизда 37 та бо-
шланғич ташкилот бўлиб, улар 
атрофида 2578 нафар партия 
аъзоси бирлашган, — дейди 
O`zLiDeP Ғузор туман кенгаши 
раисининг биринчи ўринбосари 
Зулхумор Жабборова. — Фаол-
лар ташаббуси билан охирги уч 
ой ичида ўндан ортиқ масала 
туман кенгашига тақдим этилди. 
Бу борада «Алло такси-Ғузор» 
МЧЖ, туман марказий шифохо-
наси, «Сумбула» кўп тармоқли 
корхонаси, «Бурҳон» фермер 
хўжалигидаги қуйи бўғинлар-
нинг фаолияти диққатга сазо-
вор. Айнан уларнинг саъй-ҳа-
ракатлари билан  ўтган даврда 
аҳолига кўрсатилаётган транс-
порт хизматини бугунги кун та-
лаблари даражасида ташкил 
этиш, ичимлик сув таъминотини 
яхшилаш, касб-ҳунар коллежла-
ри битирувчиларини тадбиркор-
ликка йўналтириш, лалмикор 
майдонларда узумчилик, чорва-

чилик билан шуғулланиш иста-
гида бўлганларга банклардан 
маблағ олишига кўмаклашиш 
каби ишлар амалга оширилди.  

Шунга қарамай, мавжуд нуқ-
сонлардан ҳам кўз юммаслик 
лозим. Хусусан, баъзи БПТлар 
етакчиларида ҳали-ҳануз журъат 
ва ташаббускорлик етишмаяпти. 
Улар партия юқори органлари 
топшириқларини бажариш би-
лангина чекланиб қоляптилар. 
Намунали БПТлар иш фаолия-
тини оммалаштириш борасида 
оммавий ахборот воситалари 
имкониятларидан унумли фой-
даланиш эътибордан четда қола-
ётганини ҳам қайд этиш жоиз.

«Сумбула» МЧЖда фаоли-
ят кўрсатаётган қуйи ташкилот 
раиси, тадбиркор Дилафрўз 
Муҳаммадиеванинг таклифига 
кўра, партия сафига қабул қи-
линаётган фуқарога гувоҳнома 
билан бирга «O`zLiDeP аъзо-
сига эсдалик» китобчасини ҳам 
қўшиб топшириш зарур. Бу ки-
тобчадан партиямиз тарихи, аъ-
золарнинг бурчи ва вазифала-
ри ҳақидаги маълумотлар ўрин 
олса, айни муддао бўларди. 
Шунингдек, «Бошланғич партия 
ташкилоти раисининг дафта-
ри»ни юритиш мақсадга муво-
фиқдир.

Сайфулла ИКРОМОВ,
«XXI asr»

Манфаатлар муштараклиги

Қуйида  фуқаролик жамияти институтлари хусусида мухтасар сўз юритмоқчимиз. 
Бунинг учун, аввало, фуқаролик жамиятининг таркибий қисмлари борасида аниқ-

равшан тушунчага эга бўлиш мақсадга мувофиқдир.
Маълумки, давлат қонунлар қабул қилади, уларнинг ижросини таъминлайди, 

жамиятда тартиб ва хавфсизлик ўрнатади, чегаралар ҳимояси, пенсия ва ижтимоий 
нафақалар тўланиши учун жавоб беради ҳамда бошқа функцияларни амалга 

оширади. Айни пайтда давлат ҳар бир фуқаронинг ташвиши, ўзига хос эҳтиёж-
талабларига алоҳида йўсинда эътибор бера олмайди. Таъбир жоиз бўлса, у барча 

фуқароларга бирдек, ёппасига ғамхўрлик кўрсатади

Баҳром ЎТАЕВ, 
O`zLiDeP Жиззах вилоят 
кенгаши ҳузуридаги Сиёсий 
таълим маркази раҳбари

бўлади. ННТлар ўз хизматла-
ри, кўмагига бадал сўрамасдан 
турмушни яхшилашга ҳаракат 
қиладилар, бинобарин, маълум 
маънода улар фаолиятининг 
туб моҳияти инсонпарварликдан 
иборат, дейиш мумкин.  

Эътироф этиш зарурки, мам-
лакатимизда учинчи сектор фа-
олиятига дахлдор бир қанча қо-
нунлар қабул қилинган. Чунончи, 
Ўзбекистон Республикасининг 
жамоат фондлари, нодавлат 
нотижорат ташкилотлари,  ННТ-
лар фаолиятининг кафолатлари 
тўғрисидаги норматив ҳужжатла-
рида учинчи сектор фаолиятига 
доир масалалар тўлиқ тартибга 
солинган.

Ҳозирга келиб республика-
мизда 8186 тадан зиёд жамоат 
ташкилоти ишлаяпти. Бу эса 
2000 йилга қараганда қарийб уч 
баробар кўп демакдир.

Шу ўринда мамнуният би-
лан таъкидлаш жоизки, қабул 
қилинаётган Давлат дастурла-
ри ижросида учинчи секторнинг 
улуши йилдан-йилга   ошиб бор-
моқда. Бошқача ифодалаганда, 
ННТларнинг дастурларни ман-
зилли тарзда амалга ошириш, 
олиб борилаётган ислоҳотлар 
моҳиятини аҳоли кенг қатлам-
ларига етказиш, ҳар бир фуқаро 
ислоҳотлардан нафақат фойда-
ланувчи, балки фаол иштирок 
этувчи ижтимоий масъул шахсга 
айланишидаги роли кучаймоқда.

Эътиборга молик яна бир 
жиҳат шундаки, Ўзбекистон Ре-
спубликаси Олий Мажлиси ҳу-
зурида Нодавлат нотижорат 
ташкилотларини ва фуқаролик 
жамиятининг бошқа институтла-
рини қўллаб-қувватлаш жамоат 
фонди ва унинг маблағларини 
бошқариш бўйича Парламент ко-
миссияси ташкил этилган бўлиб, 
уларга ННТлар ва фуқаролик 
жамиятининг бошқа институт-
ларини қўллаб-қувватлаш учун 

давлат бюджетидан ажратилади-
ган маблағлар тақсимланишини 
ташкил этиш, нотижорат таш-
килотларни моддий, молиявий 
қўллаб-қувватлаш дастурларини 
шакллантириш ҳамда амалга 
ошириш вазифаси топширилган.

Мазкур фонд томонидан учин-
чи секторни қўллаб-қувватлаш 
учун ажратиладиган маблағлар 
ҳажми йилдан-йилга кенгай-
моқда. Хусусан, Жиззах вилояти 
ННТ ва фуқаролик жамияти ин-
ститутларининг фонд томонидан 
ўтказилаётган давлат гранти тан-
ловларидаги иштироки муттасил 
ошиб бормоқда. 2013 йил ниҳо-
ясида вилоятда 389 та нодавлат 
нотижорат ташкилоти рўйхатдан 
ўтган ва уларнинг жамият ҳаёти 
турли соҳаларини қамраб оли-
ши, турли йўналишдаги вазифа-
ларни бажариши учун миллий 
грантлар, давлат субсидиялари, 
ижтимоий буюртмалар асосида 
маблағлар ажратилмоқда. 2013 
йилда ўтказилган давлат гранти 
танловларида вилоятдаги 36 та 
жамоат ташкилоти ўзининг 68 та 
лойиҳаси билан қатнашди. 2012 
йилга солиштирилганда, вило-
ятда танловларда иштирок эт-
ган ННТлар сони 6 тага ёки 1,2 
фоизга, лойиҳалар сони эса 22 
тага ёки 1,5 фоизга, шунингдек, 
ғолиблар сони ҳам мос равишда 
9 тадан 13 тага ёки 1,4 фоизга, 
ажратилган маблағлар миқдори 
эса 117,6 млн. сўмдан 173 млн. 
сўмга ёки 1,5 фоизга ошди.

Аҳамиятлиси, вилоятдаги 
ёшларни ННТлар фаолияти би-
лан таништириб бориш ФЖШ-
МҚМИ Жиззах ҳудудий бўлинма-
сининг асосий вазифаларидан 
ҳисобланади. Жумладан, жой-
ларда ижтимоий аҳамиятга мо-
лик масалаларни ҳал этишда 
навқирон авлод фаоллигини 
оширишга йўналтирилган қатор 
тадбирлар уюштирилаяпти.

Наргиз — 
биринчи

Нашр индекси: 406
Мурожаат учун телефон: (0 371) 215-63-80. 

Биз — XXI асрда яшаяпмиз!

Биз — XXI асрда ишлаяпмиз!
Сиз — «XXI ASR»га обуна бўлдингизми?

Танлов қуйидаги йўналишларда олиб борилади: янги ишлаб чиқаришни ташкил этиш, жорий фаолият 
кўрсатаётган саноат корхоналарини модернизациялаш, техник ва технологик жиҳатдан қайта 
жиҳозлаш ҳамда янгилаш.
Танловга инвестициявий жозибадорлик ва саноат соҳасида татбиқ этиш истиқболига эга, шунингдек, 
маҳаллий хом ашё ва материаллардан фойдаланган ҳолда маҳсулот ишлаб чиқариш ҳажмини 
кўпайтириш, сифатини яхшилаш ҳамда меҳнат унумдорлигини ошириш имконини берувчи ғоялар қабул 
қилинади.
Фонд энг истиқболли ва жозибадор лойиҳаларни республика тижорат банклари кредит маблағлари 
ҳисобига молиялаштиришни ташкил этишга кўмаклашади.
Танловда лойиҳа ғоялари ҳамда улар бўйича лойиҳа ҳужжатларини тайёрлаш ва молиялаштириш учун 
юридик шахслар иштирок этишлари мумкин.
Танловда қатнашиш учун қуйидаги ҳужжатларни тақдим этиш лозим:
— ариза (намуна бўйича);
— инвестиция таклифи (намуна бўйича);
— инвестиция таклифи паспорти (намуна бўйича).
Ҳужжатлар электрон шаклда ҳам қабул қилинади.

Ўзбекистон банклари ассоциацияси ҳузурида 
ташкил этилган инвестиция лойиҳалари 

бўйича лойиҳа ҳужжатларини тайёрлашни 
молиялаштириш фонди

Кичик бизнес ва хусусий тадбиркорлик субъектларининг лойиҳа ғояларини 
танлов асосида қабул қилади.

Фонд томонидан кичик бизнес ва хусусий тадбиркорлик субъектларининг 
лойиҳа ғоялари ва уларнинг лойиҳа ҳужжатларини (ТИА, бизнес-режа) ишлаб 

чиқиш танлов асосида амалга оширилади.

Батафсил маълумот учун тел.: (+99871) 238-69-07, (+99871) 238-69-08.
Web-site: www.ffpd.uz; E-mail: pdf.fund@gmail.com 

Манзил: Тошкент шаҳри, 100027, Шайхонтоҳур тумани, Қоратош кўчаси, 1-уй, Ўзбекистон банклари 
ассоциацияси биноси, 15-қават. Мўлжал: «Истиқлол» санъат саройи, «Бунёдкор» метро бекати.

Кучли қуйи бўғиндан — кучли партияга

«XXI ASR» 2015-yil 7-fevral, shanba, 06 (586)-son, www.21asr.uz, e-mail: xxi_asr@mail.ru

ЖАРАЁН

— 1-нотижорат шакли: Нотижорат ташкилотнинг 
фаолияти тўғрисида 2014 йил учун ҳисобот; нотижорат 
ташкилотлари (жамоат бирлашмалари, ижтимоий 
фондлар, нодавлат муассасалар, фуқароларнинг ўзини ўзи 
бошқариш органлари ва хусусий уй-жой мулкдорларининг 
ширкатлари (ХУЖМШ)дан ташқари) тақдим этадилар. 
Тақдим этиш муддати 16 февралгача.
— 1-ННТ шакли: Нодавлат нотижорат ташкилотининг 
фаолияти тўғрисида 2014 йил учун ҳисобот; жамоат 
бирлашмалари, ижтимоий фондлар, нодавлат муассасалар, 
фуқароларнинг ўзини ўзи бошқариш органлари тақдим 
этадилар. Тақдим этиш муддати 2 мартгача.
Мансабдор шахслар давлат статистика кузатувини олиб 
бориш учун зарур бўлган ҳисобот ва бошқа маълумотларни 
тақдим этмасликда ифодаланган давлат статистика 

ҳисоботларини тақдим этиш тартибини бузиши, ҳисобот 
маълумотларини бузиб кўрсатиши ёки ҳисоботларни 
тақдим этиш муддатларини кечиктириши Ўзбекистон 
Республикаси Маъмурий жавобгарлик тўғрисидаги 
кодекснинг 215-моддасида белгиланган жавобгарликка 
тортилади.
Ўзбекистон Республикаси Президентининг 2012 йил 
16 июлдаги «Статистик, солиқ, молиявий ҳисоботларни, 
лицензияланадиган фаолият турларини ва рухсат 
бериш тартиб-таомилларини тубдан қисқартириш чора-
тадбирлари тўғрисида»ги ПФ-4453-сонли фармонига 
мувофиқ, 2015 йил 1 январдан бошлаб барча статистик 
ҳисоботлар электрон кўринишда тақдим этилиши лозим.

Барча маълумотлар www.stat.uz сайтида мавжуд.
Маълумот учун телефонлар: 230-88-29, 230-88-09

Ҳисобот топширувчилар диққатига!
Тошкент шаҳар статистика бошқармаси нодавлат ва нотижорат ташкилотлари 2014 йил давлат статистик 

ҳисоботларини қонунда белгиланган муддатларда қуйидаги кўринишларда тақдим этиши зарурлигини эслатади:

ИЖТИМОИЙ ЭЪЛОН

Tanlovda qatnashish uchun kerakli hujjatlar ro’yxati:
1. So’rovnomaning kompaniya tomonidan imzolangan va muxrlangan asl nusxasi;
2. Kompaniyangizning tashkiliy tuzilishi;
3. Kompaniyaning bukleti yoki «PowerPoint»dagi qisqa taqdimoti (chop etilgan);
4. YI kompaniyasining taklifnomasi (agar mavjud bo’lsa);
5. Nomzodning rezyumesi;
6. Kompaniyaning ro’yxatdan o’tganligi guvohnomasi va nizom hujjatining nusxasi;
7. Korxonaning byudjetdan qarzi yo’qligi haqidagi Soliq nazoratidan ma’lumotnoma;
8. Kompaniyaning xodimlar bo’limidan berilgan va ishchi-xodimlarning sonini tasdiqlovchi ma’lumotnoma;
9. Nomzodning pasport nusxasi;
10. Oliy ma’lumot bo’yicha diplom nusxasi;
11. Kamida 4 yillik umumiy ish stajini tasdiqlovchi ma’lumotnoma(lar) (mehnat daftarchasidan nusxa);
12. Kompaniyaning xodimlar bo’limidan berilgan va nomzodning lavozimi hamda 2 yillik boshqarish tajribasini 
tasdiqlovchi (qo’l ostidagi kamida 3 xodimi ko’rsatilgan holda) ma’lumotnoma.

YEVROPA ITTIFOQINING «MTP – BOSHQARUV KADRLARNI O’QITISH DASTURI»

MENEJERLAR UCHUN YEVROPA ITTIFOQI MAMLAKATLARIDAGI KOMPANIYALARDA 
INDIVIDUAL MALAKA OSHIRISHNI O’TIASHGA TANLOV E’LON QILADI

Yevropa Ittifoqi tarafidan moliyalashtirilayotgan, O’zbekiston Savdo-sanoat palatasi bilan hamkorlikdagi 
«MTP — Boshqaruv Kadrlarni O’qitish Dasturi» loyihasi 2015 yilning 1-fevralidan 2-martigacha davom etadigan 
murojaatnomalar qabulini e’lon qiladi. 

Malaka oshirishlar qishloq xo’jaligi, ishlab chiqarish va hizmat ko’rsatish sohasi sektorlari yo’nalishlari 
bo’yicha tashkillashtiriladi. 

Sektorlar to’liq ro’yxati hamda boshqa tanlov shartlari loyihaning www.mtpeu.uz saytida mavjud: 

Barcha shartlar bo’yicha mos keladigan nomzodlar Loyihaning saytida ro’yxatdan o’tib, onlayn 
murojaatnomani to’ldirishlari mumkin. 

Barcha kerakli hujjatlarning har birida nomzod va kompaniyaning ismi yozilgan uchta alohida konvertga (1 
ta anketa va yuqorida ko’rsatilgan boshqa hujjatlarning asl nusxalari. 2 ta anketa va yuqorida ko’rsatilgan 
boshqa hujjatlarning kseronusxalari) joylashtirilgan holda taqdim qilinishi shart.

Tanlov shartlari, talab qilinadigan hujjatlar va qatnashish uchun murojaatnomalar topshirish jarayoni 
haqidagi batafsil ma’lumotlarni Loyihaning www.mtpeu.uz veb-sahifasida hamda 8-371-2335901, 8-371-

1506006 telefon raqamlari yoki mtp@mtpeu.uz elektron pochtasi orqali tanish mumkin.

Manzilimiz: 206/1-xona, O’zR Savdo-sanoat palatasi binosi, Amir Temur ko’chas,i 4, 100047, Toshkent, 
O’zbekiston (mo’ljal: Toshkent sh. hokimiyati).

ЭЪЛОН

РЕКЛАМА ЎРНИДА

Назаримизда, қуйидаги 
рақамлар ушбу саволнинг жа-
воби хусусида «дўппини олиб» 
ўйлашга ундайди: «Ангрен-Поп» 
темир йўли мураккаблиги бўйи-
ча дунёда 8-ўринни эгаллайди. 
Тоннель эса узунлиги ва аҳами-
яти бўйича жаҳондаги турдош 
объектлар рўйхатида 13-ўринга 
қўйилди. Бунақаси ҳали МДҲ ҳу-
дудида йўқ.

«Ўзбекистон темир йўллари» 
давлат акциядорлик темир йўл 
компаниясининг ўтган йил якун-
лари ҳамда жорий йилги усту-
вор вазифаларга бағишланган 
матбуот анжуманида бевосита 
иштирок этишим ҳам иқтисодий, 
ҳам сиёсий жиҳатдан стратегик 
аҳамиятга эга бунёдкорлик жа-
раёни ҳақида теран фикрлай бо-
шлашимга туртки бўлди. 

«Ангрен-Поп»нинг
аҳамиятини англадингизми?

Умумий узунлиги 123 кило-
метрлик лойиҳанинг қиймати 
403,5 миллион АҚШ долларидан 
иборат бўлиб, қурилиш ишлари-
да икки мингдан зиёд киши қат-
нашмоқда.

Бир тасаввур қилинг, хитой-
лик мутахассислар ҳамкорлиги-
да денгиз сатҳидан 2200 метр 
баландликдаги Қамчиқ довони 
бўйлаб ётқизилаётган пўлат из-
лар энг сўнгги технологиялар 
асосидаги 285 та сунъий иншо-
от, 22 та кўприк, 6 та станция, 2 
та вокзални қамраб олган...

— Ўтган йили компаниянинг 
темир йўл бекатларидан 80 млн. 
тонна юк жўнатилиб, бу 2013 
йилга нисбатан 105 фоизни таш-
кил этди, — дейди «Ўзбекистон 
темир йўллари» ДАТК  бош ме-
нежери-бош муҳандиси Шер-
зод Исматуллаев. — 2014 йили 
компания томонидан 22,9 млрд. 
тонна-км юк айланмаси ёрдами-

Жадал суръатларда бунёд этилаётган мазкур электрлаштирилган темир йўл линияси ҳақида бугун 
кўп гапирилаяпти, ёзилаяпти. Айниқса, 19,1 километрлик тоннель қурилиши Фарҳод афсонасининг 
ҳаётий кўринишига қиёсланмоқда. Аммо ҳаммамиз ҳам унинг аҳамиятини англаяпмизми?

Cевара АЗИМОВА,
«XXI asr»

Муҳаббат РАВШАНОВА,
«XXI asr»

да ҳажми  329,6 млн. долларлик 
экспорт хизмати амалга оширил-
ди. 20 млн. йўловчи манзилига 
етказилди. Аҳолига 55,3 млрд. 
сўм пуллик хизмат кўрсатилди. 

«Мароканд-Қарши», «Қар-
ши-Термиз» темир йўл участка-
ларини электрлаштириш, «Тош-
кент-Самарқанд» йўналишида 
юқори тезликда ҳаракатланувчи 

поездлар ҳаракатини ташкил 
этиш, «Икки йўллик Жиззах-Ян-
гиер» электрлаштирилган янги 
темир йўл қурилиши учун 669,9 
млн. доллар маблағ сарфлана-
ди.

Компания томонидан 2015-
2016 йилларга мўлжалланган 
истиқболли режалар қаторидан 
«Самарқанд-Бухоро» темир йўл 
линиясини электрлаштириш 
лойиҳаси ҳам ўрин олган. Маз-

кур лойиҳани амалга ошириш 
учун 400 млн. доллар миқдори-
да сармоя ажратилган бўлиб, 
белгиланган вазифалар ниҳо-
ясида «Тошкент-Бухоро» йўна-
лишида ҳаракатланувчи 2 та 
замонавий тез юрар электропо-
ездлар қатнови йўлга қўйилиши 
белгиланган. 

Сирасини айтганда, мамла-

катимизнинг йўловчи ва халқ 
хўжалиги юкларини ташиш бўй-
ича халқаро андозалар талабла-
ри даражасига мос келадиган 
ишлар амалга оширилмоқда. Бу 
эса ўз навбатида темир йўллар 
мамлакатимизнинг транспорт, 
иқтисодий салоҳиятини риво-
жлантириш, унинг халқаро май-
дондаги нуфузини юксалтириш, 
энг муҳими, аҳолига қулайлик 
яратишга хизмат қилишдир.

Саноатни модернизациялаш, 
кичик бизнес ва тадбиркорликни ри-
вожлантириш, экспортни қўллаб-қув-
ватлаш борасида изчиллик билан 
амалга оширилаётган ислоҳотлар 
натижасида мамлакатимиз экспорт 
салоҳияти йилдан-йилга юксалиб 
бормоқда.

Бу борада Ўзбекистон Респу-
бликаси Ташқи иқтисодий фаоли-
ят миллий банки ҳузурида ташкил 
этилган Кичик бизнес ва хусусий 
тадбиркорлик субъектлари экспор-
тини қўллаб-қувватлаш жамғарма-
си томонидан олиб борилаётган 
ишлар эътиборга моликдир. Мазкур 
жамғарманинг Навоий вилоят фили-
али фаолияти юқоридаги фикрлар 
бежиз эмаслигидан далолат беради.

Айни пайтда вилоятда саноат 
соҳасидаги 561 та корхонанинг 33 
таси экспорт салоҳиятига эгадир. 
Улар қаторидан ўрин олган 24 та ки-
чик бизнес ва хусусий тадбиркорлик 
субъектига 2014 йилда жамғарма то-
монидан умумий қиймати 53792,12 
минг АҚШ долларига тенг маҳсулот 
ва хизматлар экспорт қилинишида 
кўмаклашилди. Жумладан, «Prom 
Resurs Navoiy» МЧЖга шартнома 
тузиш ва маҳсулотни божхонада 
расмийлаштириш жараёнида юри-
дик ёрдам кўрсатилиб, 87,98 минг 
долларлик қурилиш оҳаги экспорт 
қилинишига эришилди.

«Karmana Gips Mahsulotlari» 
МЧЖ, «Triumf Gornyak» МЧЖ,  
«Бахт Текстиль» КК МЧЖ, «NAVOI 
EVRO-RUBEROID» МЧЖ, «NAVOI 

Жаҳон бозорига чиқиш
корхона имкониятларини белгиловчи омилдир

ESPERANTO» МЧЖ каби яна бир 
неча корхонага хорижий ҳамкор 
топиш ва чет элдаги кўргазмалар-
да қатнашиш учун шароит ярати-
либ, экспорт шартномаси тузиш ва 
рўйхатга қўйишда кўмак берилди.

Шунингдек, жамғарма томонидан 
тадбиркорларга ташқи бозорни ўрга-
ниш ва хориждан ишончли ҳамкор 
топишда амалий ёрдам кўрсатилиб, 
халқаро кўргазма ва ярмаркалар, 
тендерларда қатнашишга рухсат бе-
рувчи сертификат ва лицензиялар 
олиш, божхонада расмийлаштириш, 
экспорт шартномаларини тузиш, 
уларни тегишли банкда рўйхатга қўй-
ишда ҳуқуқий хизматлар кўрсатилди.

— Мамлакатимизда рақобат-
бардош маҳсулот ишлаб чиқариш 
ҳажми ва корхоналарнинг экспорт 
салоҳияти йилдан-йилга ортиб бо-
раётир. Уларга ўз маҳсулотларини 
ташқи бозорга чиқаришда яқиндан 
кўмак бериш эса жаҳон андозалари-
га мос маҳсулот ишлаб чиқаришни 
рағбатлантириш, янги иш ўринлари 
яратишга хизмат қиляпти, —  дейди 
жамғарманинг Навоий филиали ди-

ректори вазифасини бажарувчиси 
Ф.Ғаффоров. — Демак, жамғарма-
миз маълум маънода янги иш ўрин-
лари яратиш учун ҳам масъулдир.

Шу ўринда жамғарманинг кичик 
бизнес ва хусусий тадбиркорлик 
субъектларида юзага келган ма-
салаларни ўрганиш ҳамда амалий 
кўмак бериш борасида ҳам муайян 
ишларни амалга ошираётганини 
таъкидлаш жоиз. Жумладан, «NAVOI 
EVRO-RUBEROID» ва «NAVOI 
ESPERANTO» МЧЖларда табиий 
газ етишмовчилиги муаммоси ўрга-
нилиб, тегишли ташкилотлар билан 
биргаликда масала жойида ҳал қи-
линди.

Мухтасар айтганда, жамғарма 
томонидан амалга оширилаётган 
амалий ишлардан навоийлик тад-
биркорлар мамнун. Бу эса, ўз на-
вбатида, бошқа кўплаб ишбилар-
монларнинг жамғарма фаолиятига 
қизиқишини орттириб, ҳудудда экс-
портбоп маҳсулот ишлаб чиқариш 
ҳажмини оширишга ижобий таъсир 
кўрсатаётир.

Фахриддин НУРАЛИЕВ,
«XXI asr»

Модернизация шарофати

Масалан, Ургут туманида ана 
шундай 7 та корхонада 16 хил 
маҳсулот тайёрланяпти. «Сам 
Сервер Пласт» қўшма корхо-
насида ишлаб чиқарилаётган 
электр духовкалари, газ плита-
лари ва бир марталик идишлар 
ички бозорда ўз харидорларини 
топди.  «Ал Назар Орзу сервис» 
МЧЖ эса газли сувлар ва яхна 
ичимликлардан бўшаган елим 
идишлардан сунъий тола олишга 
ихтисослашган.

— Маҳсулотимизга полос, ис-
сиқ кийим-кечак ҳамда юмшоқ ўй-
инчоқлар ишлаб чиқарувчи кор-
хоналарда талаб катта, — дейди 
мазкур МЧЖ иш юритувчиси Хур-
шид Лутфуллаев. — Харидорлар 
нафақат Самарқанд, балки Тош-
кент, Андижон, Фарғона, Наман-
гандан чиқяпти. Улар аввалла-
ри сунъий толани чет эллардан 
олиб келишган. 

— Экспортчи корхоналаримиз 
ҳам йилдан-йилга кўпаймоқда, — 
дейди Самарқанд вилоят ташқи 
иқтисодий алоқалар, инвестици-
ялар ва савдо бошқармаси бо-
шлиғи Отабек Бобоев. — Бу кўр-
саткич 2008 йилда 28392,5 минг 

АҚШ долларини ташкил этган 
бўлса, ўтган йили 152976,4 минг 
доллар миқдорида маҳсулотлар 
ва хизматлар экспорти амалга 
оширилди. 2008 йилда ҳудудда 
48 та экспортчи корхона фаолият 
кўрсатган бўлса, 2014 йил якуни-
га келиб улар сони 127 тага етди. 

Эътиборлиси, авваллари маҳ-
сулотлар ва хизматлар экспорти 
асосан қўшни давлатларга тўғри 
келарди. Эндиликда Буюк Брита-
ния, Германия, Латвия, Австрия, 
Хитой, БАА ва Эрон каби мамла-
катлар ҳисобига кенгайди. 

Қолаверса, экспорт қилинаёт-
ган маҳсулотлар тури ҳам кўпай-
ди. 2008 йилда гилам, мармар, 
гипс, ғишт, консерва ва қишлоқ 
хўжалиги маҳсулотлари четга со-
тилган бўлса, бугун улар тури 30 
тадан ошди. 

Енгил саноат соҳасида ип-ка-
лава, кийим-кечаклар, мато-
лар, гиламлар, қурилиш бўйича 
мармар, ғишт, оҳак, гипс каби 
маҳсулотлар қаторида сендвич 
панеллар, тайёр қуруқ аралаш-
малар, микрокальцит, тротуар 
плитаси, чарм-пойабзал сано-
атида ошланган тери, болалар 
ва катталар пойабзаллари, озиқ-
овқат йўналишида эса ҳўл, қуруқ 
ва консерваланган мева-сабза-
вотлар, тамаки, қизилмия илдизи 

экспорт қилинаяпти.
Ўз маҳсулотларини юз фоиз 

хорижга сотаётган «Пастдарғом 
саховати» қўшма корхонаси та-
жрибаси ўрганишга арзийди. 

— Бугунги даражага ўз-ў-
зидан эришилгани йўқ, албат-
та, — дейди корхона директори 
Баҳрулло Абдуллаев. — Дастлаб 
фаолиятимиз учун керакли муз-
латгичли камераларни қурган 
бўлсак, кейинги йили модерниза-
циялаш асосида маҳсулотлар си-
фати ва турини оширдик. Бугунга 
келиб 20 хил маҳсулот ишлаб 
чиқараяпмиз. Ёнғоқ, қуритилган 
олхўри, гилос, ўрик шулар жум-
ласидандир. Бир сўз билан айт-
ганда, ишлаб чиқариш ҳажми ҳар 
йили 25-30 фоизга кўпаймоқда. 
Чунончи, ўтган йили 70 минг тон-
нагача маҳсулот экспорт қилган 
эдик. Жорий йилдаги режа эса бу 
миқдорни юз минг тоннага етка-
зишдир. 

Дарҳақиқат, авваллари хо-
риждан маҳсулот сотиб олишга 
кўникиб қолган эдик. Энди эса 
чет элникидан қолишмайдиган 
товарлар ўзимизда ишлаб чиқа-
рилаяпти. Ўз навбатида, «Ўз-
бекистонда ишлаб чиқарилган» 
тамғаси остидаги маҳсулотлар 
хориж бозорларини босқич-
ма-босқич забт эта бошлади.

Мамлакатимизда импорт ўрнини босувчи ва экспортбоп маҳсулотлар ишлаб чиқарувчи 
субъектлар сонининг ошиб бораётгани иқтисодиётимизнинг жадал ривожланишини 

таъминлашда алоҳида ўрин тутаётир. Қувонарлиси, бундай маҳсулотлар нафақат 
шаҳарларда, балки чекка қишлоқ ҳудудларида ҳам ишлаб чиқарилаяпти 

«Пойтахт» бизнес марказида Рамсар Конвенциясини ратификация қилган мамлакатларда экологик барқарорликни 
сақлашнинг бугунги ҳолати муҳокамасига бағишланган  давра суҳбати бўлиб ўтди.

Ҳар йили жаҳон ҳамжамияти 2 феврални сув-батқоқли ҳудудлар куни сифатида нишонлайди. Рамсар Конвенцияси 
тарихи эса 1971 йилга бориб тақалади. Мазкур ҳужжат Каспий денгизининг жанубий қирғоқбўйида жойлашган 

шу номдаги шаҳарда имзоланган. «Халқаро аҳамиятга эга бўлган, асосан сувда сузувчи қушлар яшаш жойлари 
ҳисобланган сув-ботқоқ ҳудудлар тўғрисида»ги бу Конвенцияга ҳозирги кунда 168 та давлат аъзодир. Ўзбекистон унга 
2001 йилда қўшилган. Конвенциянинг миллий координатори эса Ўзбекистон Республикаси  Табиатни муҳофаза қилиш 

давлат қўмитаси ҳисобланади. 
Тадбирда таъкидланганидек, мамлакатимизда халқаро аҳамиятга эга бўлган 2 та сув-ботқоқли ҳудуд — Денгизкўл ва 
Айдар-Арнасой кўллар тизими мавжуд. 2011 йилда Табиатни муҳофаза қилиш давлат қўмитаси томонидан Тўдакўл 

ва Қуйимозор сув омборлари негизида янги Рамсар ҳудудларни ташкил этиш лойиҳаси тайёрланди. Умуман олганда, 
диёримизда умумий сув ҳажми 19,4 млрд. куб метрга тенг бўлган 53 та сув омбори бор. Уларда 130 турдан  ортиқ  қуш 

ошиён топган бўлиб, 20 дан ортиғи «Қизил китоб»га киритилган.
Ўзбекистон Қушларни муҳофаза қилиш жамияти 8 йилдан буён турли вилоятлардаги 14 та орнитологик ҳудудлардаги 

сувда сузувчи қушларнинг куз, баҳор ҳамда қишки мониторингини олиб бормоқда. Бундай ҳудудлар сирасига Туябуғуз, 
Каттақўғон, Тўдакўл, Қуйимозор, Чимқўрғон сув омборлари, Хадича, Зикри кўллари киради.

Тадбирда Судочье кўли ортофаунасини муҳофаза қилиш истиқболларига ҳам алоҳида эътибор қаратилди. Судочье 
ўзининг ноёб ландшафт-географик хусусиятларига кўра мамлакатимиз сув ҳавзалари хилма-хиллиги борасида энг 

бойи ҳисобланади.        
Давра суҳбатида, шунингдек, январь ойининг ўрталарида ўтказилган қушларни ҳисобга олиш тадбирида 30 нафар 

мутахассис-орнитолог, Қушлар жамияти аъзолари ва талабалар иштирок этгани таъкидланди. Улар Тошкент, Самарқанд 
ва Бухоро вилоятларида сувда сузувчи қушларнинг 41 турига оид 3860 та қушни кузатишга муваффақ бўлишди. Айни 

пайтда мавжуд ҳавзаларда ёввойи ҳайвонлар, қушларнинг яшаш шароити яхшиланиб, балиқчиликни ривожлантиришга 
ҳам қулай шарт-шароит яратилмоқда.

Дилноза НОМОЗОВА.

Сувда сузувчи қушлар муҳофазаси

O`zLiDeP Кегейли туман кенгаши 
томонидан ташкил этилган 

давра суҳбатида Президент 
Ислом Каримовнинг Ўзбекистон 

Республикаси Олий Мажлиси 
Қонунчилик палатаси ва 

Сенатининг қўшма йиғилишида, 
шунингдек, мамлакатимизни 

2014 йилда ижтимоий-иқтисодий 
ривожлантириш якунлари ва 2015 

йилга мўлжалланган иқтисодий 
дастурнинг энг муҳим устувор 

йўналишларига бағишланган 
Вазирлар Маҳкамаси мажлисидаги 

маърузаларидан келиб чиқадиган 
долзарб вазифалар атрофлича 

муҳокама қилинди. 
Тадбир давомида O`zLiDeP туман 

кенгаши раиси А.Мирзамбетов 
2014 йилги сайлов натижаларига 

кўра, халқ депутатлари туман 
кенгашига 13 нафар партия 

номзоди депутатлик мандатини 
қўлга киритгани, бу эса барча 

фаоллар, электорат вакилларини 
янада фаоллик ва фидойилик билан 
Ватан тараққиётига хизмат қилишга 

ундаганини таъкидлади. 
— Кейинги беш йил давомидаги 

фаолиятимизни танқидий таҳлил 
қилдик, — дейди халқ депутатлари 

туман кенгашидаги O`zLiDeP 
гуруҳи раҳбари Б.Искандаров. 

— Зеро, кучли фуқаролик 
жамиятини шакллантириш қуйидан 

бошланади. Қуйи бўғиндаги 
ислоҳотлар муваффақияти эса 

фаолиятимизнинг нақадар 
самарали бўлиши, ҳар биримиз 

ташаббус кўрсатиб ишлашимизга 
боғлиқ.

Янгибой ҚЎЧҚОРОВ.

Ўзбекистон Автомобиль ва дарё 
транспорти агентлигида 2014 

йил якунлари ва истиқболдаги 
режаларга бағишланган матбуот 

анжуманида таъкидланишича, айни 
пайтда аҳолига 4344 та йўналишда 
транспорт хизмати кўрсатилмоқда. 
Бу 2000 йилдагига нисбатан икки 

баробар кўпдир.
Ана шундай натижага эришишда 

давлатимиз раҳбарининг 
«Автомобиль транспортида 

йўловчилар ташиш соҳасидаги 
тадбиркорлик фаолиятининг 

алоҳида турларини амалга 
оширишни тартибга солиш 

тўғрисида»ги қарори жуда қўл 
келди. Ушбу ҳужжат ижросини 
таъминлаш мақсадида биргина 
2014 йилда агентлик ва унинг 

ҳудудий бўлимлари томонидан 
хўжалик юритиш субъектларига 
2817 та лицензия ва 170 мингга 

яқин лицензия карточкаси берилди.
Тадбирда, шунингдек, йўл 

ҳаракати хавфсизлиги хизмати 
ва давлат солиқ органлари 

билан ҳамкорликда 4364 та рейд 
ўтказилиб, 67018 та қонунбузарлик 

ҳолати аниқлангани, лицензиясиз 
фаолият юритган шахслардан 

10 миллиард 207 миллион сўм 
миқдорида жарима ундирилгани 

журналистларга маълум қилинди.
Ўз мухбиримиз.

Атрофлича
таҳлил қилинди

Йироқ-яқин 
манзиллар...

«General Motors» автомобилсозлик концернининг 
Санкт-Петербургдаги заводи  икки ой ишламай 
турадиган бўлди.
ТАССнинг хабар беришича, автомобиль бозорида 
юзага келган ҳолат, яъни машиналарга эҳтиёж 
тушиб кетгани сабабли конвейерлар 23 мартдан 
15 майга қадар тўхтаб туради. Аммо корхона 
ходимлари ойлик маошларини меҳнат қонунчилиги 
бўйича олишни давом этаверадилар.

 Кези келганда, ўтган йили завод 500 нафар ишчи 
билан тузилган шартномани бекор қилиб, бир сменали ишга ўтгани, 2008 йилда 
очилган корхона бир йилда салкам 100 минг дона автомобиль ишлаб чиқариш 
қувватига эга эканини айтиб ўтиш жоиз.

Мавжуд имкониятлар-
дан самарали фойдала-
нишга асосланган келажак 
энергетикасини шакллан-
тириш бўйича ҳамкорликни 
янада кенгайтириш, соҳага 
оид истиқболли лойиҳалар-
ни ишлаб чиқиш анжуман-
нинг бош мавзуси бўлди. 
Чунки кейинги йилларда 
жаҳондаги глобал муам-
молар рўйхатидан электр 
энергияси тақчиллиги 
муқим ўрин эгаллади. Зеро, 
ҳозирги захиралар тугаши 
билан дунё аҳли чорасиз 
қолиши тобора ойдинлаш-
моқда. Шу боис тежамкор, 
самарали ва чиқиндисиз 
технология каби сўзлар 
аксарият учрашувларнинг 
асосий воситасига айланиб 
улгурди.

«Келажак энергетика-
си» жаҳон саммити 2007 
йилдан буён ўтказиб кели-
нади. Унинг иштирокчилари 
сони йилдан-йилга кўпайиб 
бормоқда. Сабаби, бугун 
инсоният табиат неъмат-
ларидан шафқатсизларча 
фойдаланиш боши берк 
кўча эканини, муқобил 
энергия манбаларини са-
марали ишлатиш керакли-
гини тушуниб етди. Шунинг 
учун ҳам халқ хўжалиги 
тармоқларини ана шундай 
технологиялар асосида 
ишлашга ўтказиш зарурати 
кун тартибидан тушмаётир. 
Жумладан, дунёнинг йирик 
автоконцернлари электр 
автомобиллар ишлаб чиқа-
ришни йўлга қўймоқда. Ҳат-
токи, табиатнинг беминнат 
туҳфаси — қуёш нури қув-
вати ҳисобига парвоз қила-
диган самолётнинг синов 
парвози амалга оширилди.

Бугунги кунда кўмир, 
нефть ва газ захиралари-
нинг таги кўриниб қолгани 
дунё ҳамжамиятини хаво-
тирга солмоқда. Шундан 
келиб чиққан ҳолда, жаҳон-
нинг қарийб 100 га яқин 
давлати қуёш, шамол ва сув 
энергиясидан фойдаланиш 
орқали қайта тикланувчи 
энергия манбаларидан, шу-
нингдек, водород, биогаз ва 
бошқалардан кенгроқ фой-
даланишга қаратилган тех-
нологияларни рўёбга чиқа-
ришга интиляпти. Лекин 
ҳали дунёда энергия ишлаб 

чиқаришнинг бор-йўғи 0,04 
фоизи қуёш энергетикасига 
тўғри  келмоқда. Ҳолбуки, 
мавжуд саҳроларнинг атиги 
4 фоизи қуёш панеллари 
билан қопланса, Ер юзининг 
бу борадаги эҳтиёжини қон-
дириши мумкинлиги илмий 
жиҳатдан асосланган. 

Кези келганда, экологик 
тоза энергия манбаидан 
фойдаланадиган мамлакат 
иқтисодиёт соҳасида ҳам 
пешқадам бўлишини таъ-
кидлаш ўринлидир. Айни 
пайтда Европа  муқобил 
энергетикани яратиш соҳа-
сида карвонбошилик қил-
моқда. Мазкур қитъада бу 
улуш 20 фоизга етди. Чунки  
минтақадаги бир қатор мам-
лакатлар соҳани ривожлан-
тиришга мажбур. Мисол 
учун, Германияда табиий 
энергия манбалари йўқ ҳи-
соби. Истеъмолдаги қув-
ватнинг 20 фоизи муқобил 
манбалар ҳисобидан ҳосил 
қилиняпти. 2050 йилгача бу 
кўрсаткични 50 фоизга етка-
зиш режалаштирилган. 

Швейцарияда бундан 
ҳам кўп — 60 фоизлик нати-
жа кўзланмоқда.

Эътиборлиси, немислар 
ҳар йили юз мингта уйнинг 
томига қуёш панеллари ўр-
натишяпти. 2012 йилгача 
ушбу мамлакат атом электр 
энергияси ишлаб чиқариш 
бўйича етакчилардан бири 
саналар эди. Фукусимадаги 
ҳалокатдан сўнг эса Герма-
ния ҳукумати 2022 йилгача 
АЭСлардан бутунлай воз 
кечиш ҳақида қарор қабул 
қилиб, саккизта АЭС фао-
лиятини тўхтатди. 

Бу борадаги кўрсат-
кичлар Данияда ҳам чакки 
эмас. Хусусан, мамлакат 
ўтган йили шамол электр 
станциялари ёрдамида 
жами электр қувватининг 
39,1 фоизини ишлаб чиқар-
ган. Таққослаш учун, 2004 
йили «шамол тегирмонла-
ри» Дания электр эҳтиёжи-
нинг 18,1 фоизини қондирар 
эди, холос. Яна бир рақам: 
мамлакатда жорий йилнинг 
январь ойида истеъмол қи-
линган электр энергиянинг 
64,1 фоизи шамолдан олин-
ди.

Ҳукумат мутасадди-
ларининг  таъкидлашича, 
2020 йилга бориб электр 
қувватининг камида 50 
фоизи қайта тикланувчи 

энергия манбалари ҳисо-
бидан таъминланади. Айни 
пайтда айрим компаниялар 
электр энергия нархи ке-
скин арзонлашиб кетиши 
туфайли банкрот бўлиш-
дан хавотирланмоқдалар. 
Лекин бизнингча, бундай 
бўлмайди. Чунки «талаб ва 
эҳтиёж» қоидаси бунга йўл 
қўймайди. Аксинча, яқин 
икки-уч йил ичида муқобил 
энергия ишлаб чиқариш 
бозорида жиддий кураш 
бошланиши мумкин. Ҳатто 
соҳага алоқадор бўлмаган 
компанияларнинг ҳам бу 
йўналишга қизиқиш бил-
дираётгани фикримизга 
мисолдир. Хусусан, сўнгги 
йилларда «оламшумул» 
кашфиётларга қўл ураётган 
Google компанияси ҳам ана 
шу бозорга бош суқмоқда. 
Интернет оламидаги гигант 
компаниядан унинг рақиби 
Yahoo ҳам ортда қолишни 
истамаяпти. 

Халқаро ташкилотлар-
нинг ҳисоб-китобларига қа-
раганда, 2030 йилга бориб 
энергетикага бўлган талаб 
асримиз бошидагига нисба-
тан 50 фоиздан зиёдроққа 
ўсади ва умумий эҳтиёж 
23,27 миллиард тонна 
шартли ёнилғи бирлиги-
ни ташкил қилади. Демак, 
атроф-муҳитга салбий таъ-
сир ҳам кучайиб боради. Шу 
боисдан дунёнинг 37 мам-
лакатида қайта тикланувчи 
энергия манбаларига оид 
қонун қабул қилинди, 70 га 
яқин мамлакат эса муқобил 
энергия манбалари билан 
ишлаш ҳажмини кўпайти-
ришга ҳаракат қилмоқда. 
Масалан, Хитойда қабул қи-
линган ҳужжатга кўра қайта 
тикланувчи, хусусан, қуёш 
ва шамол энергиясидан 
олинадиган электр манба-
ини умуммиллий электр 
тармоқларига улаш назарда 
тутилган. 2020 йилга бориб 
мазкур манбадан олинади-
ган энергия ҳажми 15 фо-
изга етказилиши мўлжалла-
няпти. 

Ўзбекистонда ҳам муқо-
бил манбалардан, энг ав-
вало, қуёш энергиясидан 
фойдаланиш соҳасида 
муайян тажриба тўплан-
ди. Айни пайтда Фанлар 
академиясининг «Қуёш 
физикаси» илмий-ишлаб 
чиқариш бирлашмаси олим-
лари мамлакатимизнинг 

улкан гелиоэнергетика са-
лоҳиятидан оқилона фой-
даланиш бўйича самарали 
тадқиқотлар олиб бориш-
моқда. Мана, ўн йилдирки, 
олимларимизнинг илмий 
ишланмалари асосида 
қуёш энергияси билан сув 
иситадиган қурилмалар не-
гизида уй-жой ва ижтимоий 
объектларни таъминлаш 
тизимидан, тажриба тариқа-
сида фойдаланилмоқда. 
Тошкент шаҳри, Самарқанд 
вилояти ва бошқа ҳудудлар-
да сувни иситиб берадиган 
гелиоқурилмалар фаолият 
кўрсатяпти.

М а м л а к а т и м и з 
ёнилғи-энергетика ресур-
слари бўйича ўз эҳтиёжини 
тўла қоплай оладиган дав-
латлар сирасига киради. 
Ҳозирги вақтда бу таъми-
нотнинг асосий қисми, яъни 
қарийб 80 фоизини табиий 
газ, 7,6 фоизини нефть, 5 
фоиздан ортиғини кўмир 
ташкил этади. 

Муқобил ва қайта тикла-
нувчи энергия манбалари 
бўйича ҳам улкан салоҳи-
ятга эгамиз. Жумладан, юр-
тимиз ҳудудига тушадиган 
офтоб нури туфайли ҳосил 
бўладиган қувват миқдори 
6 миллиард 750 милли-
он тонна шартли ёнилғи-
га тенгдир. Бу эса мавжуд 
қайта тикланмайдиган ре-
сурслар захирасига нисба-
тан уч баробар кўп дегани. 
Масаланинг яна бир муҳим 
жиҳати, Ўзбекистонда йил-
нинг 320 куни қуёшли бўли-
ши  қайта тикланувчи энер-
гия ишлаб чиқариш учун ўта 
қулай имкониятдир. 

Экспертларнинг фикри-
ча, мамлакатимизда қайта 
тикланувчи энергия ман-
баларидан фойдаланиш 
имкониятлари 57 миллиард 
тонна нефть эквивалентида 
баҳоланган. Бугунги кунда 
мавжуд технологиялар 180 
миллион тонна нефть эк-
вивалентига тенг энергия 
олиш имкониятини беради. 
Бу эса республикада қазиб 
олинаётган ёнилғи ҳажми-
дан 3 баробар кўп, шунин-
гдек, атмосферага чиқа-
диган карбонат ангидрид, 
турли заҳарли бирикмалар 
ва бошқа ифлослантирувчи 
моддалар ташланишининг 
олди олинади демак. Шу 
боис ўлкамизда «қуёш-
ли уй»лар қуриш ишлари 

жадаллик билан олиб бо-
рилмоқда. Эътиборлиси, 
экологик тоза  энергия ман-
баларидан фойдаланишга 
қаратилган  инновацион 
лойиҳаларнинг ишлаб чиқи-
лиши, уларга маҳаллий ва 
хорижий  сармояларнинг 
жалб этилаётгани мазкур 
соҳанинг истиқболли экан-
лигидан далолатдир. 

Муқобил қувват ман-
баларидан фойдаланила 
бошланганига унчалик кўп 
вақт ўтмаган бўлса-да, сал-
моқли ютуқларга эришила-
ётгани қувонарлидир. Бу 
борада Президентимизнинг 
2013 йил 1 мартда қабул 
қилинган «Муқобил энергия 
манбаларини янада риво-
жлантириш чора-тадбирла-
ри тўғрисида»ги фармони 
ноанъанавий ресурслар, 
жумладан, қуёш энергияси-
дан кенг фойдаланиш учун 
янги имкониятлар эшигини 
очиб берди. Мазкур ҳужжат-
да тадқиқотлар ва тажриба-
ларни юқори техник ҳамда 
илмий даражада ўтказишни 
изчил давом эттириш, Ўз-
бекистон шароитида муқо-
бил энергия манбаларидан 
фойдаланиш борасидаги 
айрим ечимларни амалда 
қўллаш, шунингдек, маз-
кур соҳа учун зарур бўлган 
замонавий ускуналарни 
мамлакатимизда ишлаб 
чиқариш билан боғлиқ вази-
фалар белгилаб берилган.   

Қувонарлиси, 2017 йил-
гача Ўзбекистон қуёш энер-
гетикаси ривожланганлиги 
даражаси бўйича етакчи 
давлатлар еттиталигига ки-
риши айтилмоқда. Хусусан, 
2013 йил Самарқандда бо-
шланган қуввати 100 МВтга 
тенг қуёш фотоэлектр стан-
циясининг қурилиши 2017 
йилнинг охирида тугаллана-
ди. Таққослайдиган бўлсак, 
бу лойиҳа режа бўйича 400 
гектар ерни эгаллайди. Бу 
деярли 600 та футбол май-
донига тенг жойдир.

Хулоса қилиб айтганда, 
нефть, газ ва бошқа энергия 
захираларининг  камайиб 
бораётгани қайта тикланув-
чи энергияга бўлган эҳти-
ёжни янада долзарб маса-
лага айлантирмоқда. Энг 
муҳими, беминнат бойликни 
она табиатнинг ўзи туҳфа 
этмоқда. Гап ундан нечоғ-
ли оқилона фойдалана би-
лишдадир.

ҲАЁТ ҲАҚИҚАТЛАРИ

Наманган вилоят прокуратураси 
томонидан давлатимиз раҳбарининг 
ишбилармонларнинг қонуний манфа-
атларини муҳофазалашга қаратилган 
фармон ва қарорлари талабларидан 
келиб чиққан ҳолда кичик бизнес ва ху-
сусий тадбиркорлик фаолиятини таш-
кил этиш ва юритиш учун янада қулай 
шарт-шароит вужудга келтириш бора-
сида муайян ишлар бажарилаяпти.

Ўтказилаётган назорат тадбирла-
рида жойлардаги давлат бошқарув ор-
ганлари, архитектура ва қурилиш, ер 
ресурслари ва кадастр хизмати, солиқ, 
молия муассасалари томонидан тад-
биркорлик ҳуқуқларига беписандлик 
билан қараш, уларнинг фаолиятига 
асоссиз аралашиш каби ҳолатларга 
йўл қўйилаётганлиги аниқланиб, улар-
ни бартараф этиш бўйича тегишли чо-
ралар кўрилмоқда.

Рақамларга мурожаат этайлик: 
2014 йил мобайнида ўтказилган на-
зорат тадбирларида тадбиркорлик 
субъектларининг фаолиятига тўсқин-
лик қилиниши ва улар ҳуқуқларининг 
бузилиши билан боғлиқ 985 та ҳолат 
аниқланди. Жумладан, архитектура 
йўналиши бўйича 245 та, статистика 
идораларида 150,  ҳокимликларда 
198, ер ресурслари ва давлат кадастри 
бўлимида 58, тадбиркорлик субъект-
ларини рўйхатдан ўтказиш инспекци-
яларида 60, солиқ органларида 172, 
ДСЭНМ тизимида 50 ва бошқа идо-
ралар томонидан йўл қўйилган 52 та 
ҳуқуқбузарлик ҳолати бўйича прокурор 
назорати қўлланилди.

Шу ўринда ўтган йил давомида 1435 
нафар тадбиркор ҳуқуқлари тикланиб, 
уларга амалий ёрдам кўрсатилганини 
таъкидлаш лозим. Чунончи, вилоят-
даги 51 та тадбиркорлик субъектига 
молия муассасаларидан 2338,2 млн. 
сўм кредит маблағлари олиш, 74 на-
фар тадбиркорнинг 179,3 млн. сўмлик 
ҳақини ундириш, 101 фуқарога давлат 
рўйхатидан ўтиш, 85 нафар мулкдорга 
лицензиялаш билан боғлиқ ҳужжатлар 
тайёрлаб бериш, 24 нафар ишбилар-
монга биноларни ижарага олиш, 33 та 
тадбиркорлик субъектига 124,7 гектар ер 
майдони ажратиш ҳамда 994 нафар ху-
сусий сектор вакилига бошқа масалалар 
юзасидан амалий кўмаклашилди. Ана 
шу саъй-ҳаракатлар натижасида 240 та 
қўшимча янги иш ўрни барпо қилингани 
ҳам эътиборга молик.

Таҳлиллар шуни кўрсатадики, зим-
масидаги вазифалар тақозосига кўра 
тадбиркорлар билан иш олиб борувчи 
айрим мутасаддилар ўз ваколатлари-
ни суиистеъмол қилганлар. Прокурату-
ра органлари эса тадбиркорлик субъ-
ектларининг фаолиятига тўсқинлик 
қилган мансабдор шахсларнинг жино-
ий жавобгарликка тортилиши масала-
сига қатъий ёндашмоқдалар.

Масалан, Янгиқўрғон туман дав-
лат солиқ инспекциясининг Юридик 
хизмат, маъмурий амалиётни ташкил 
этиш ва назорат қилиш бўйича бош 
мутахассиси лавозимида ишлаган 
Б.Козоков муқаддам хўжалик юритув-
чи субъектларнинг фаолиятига қонун-
га хилоф равишда аралашгани учун 
Ўзбекистон Республикаси Маъмурий 
жавобгарлик тўғрисидаги кодексининг 
2412-моддасига асосан жавобгарликка 
тортилган эди. Бироқ солиқчи бундан 
тегишли хулоса чиқармади. Туман 
прокуратураси томонидан якка тар-
тибдаги тадбиркор М.Исоқжоновнинг 
аризаси бўйича ўтказилган текширув-
дан маълум бўлишича,  2014 йилнинг 
23 августида Б.Козоков якка тартибда-
ги тадбиркор М.Исоқжонов ва С.Со-
диқованинг фаолиятига халал бериб, 
уларнинг умумий қиймати 1.090,0 минг 
сўмлик полиз маҳсулотлари юклан-
ган юк машиналарини баённома ёки 
бошқа ҳужжат расмийлаштирмасдан 
тортиб олгани натижасида маҳсулот ўз 
вақтида сотилмай, истеъмолга яроқсиз 
ҳолга келган. Текшириш якунлари бўй-
ича  хўжалик юритувчи субъектларнинг 
фаолиятига ғайриқонуний аралашган-

Тадбиркорлик — 
қонун ҳимоясида

Президентимиз раҳнамолигида хусусий мулк ва тадбиркорлик ривожи учун ҳуқуқий 
кафолатлар яратилгани иқтисодиёт барқарорлигини таъминлашда муҳим омил 

бўлаётир. Бинобарин, жамиятни демократлаштириш ва модернизациялаш, назорат 
органларининг тадбиркорлик субъектлари фаолиятига аралашувини кескин 

камайтириш, хусусий сектор вакилларининг ҳуқуқ ва манфаатлари ҳимоясини 
таъминлаш борасида изчил чора-тадбирлар амалга оширилмоқда. 

лиги учун Б.Козоковга нисбатан Жино-
ят Кодексининг 2061-моддаси 1-қисми 
билан жиноий иш қўзғатилиб, жазонинг 
муқаррарлиги таъминланди. 

Яна бир мисол: 2014 йилнинг ав-
густ ва сентябрь ойларида Наман-
ган шаҳар ДСИ бошлиғи Р.Атаханов 
солиқ тўловларидан қарздорлиги 
бўлган «Vils» хусусий фирмаси, «Мат-
луботсавдоинвест» шўъба корхо-
наси, «Okeanik story-torg» МЧЖ ва 
«Муштарий» АЖ ҳисоб-рақамларига 
инкасса топшириқномаларини қўйган-
лиги оқибатида тилга олинган муддат 
мобайнида мазкур хўжалик юритувчи 
субъектларнинг ишлари тўхтаб қолган. 
Амалдаги қонунчиликка биноан мазкур 
хатти-ҳаракат тадбиркорлик субъект-
ларининг фаолиятига тўсқинлик қилиш 
сифатида малакаланади.

Шунингдек, ўтган йилнинг август 
ва сентябрида Учқўрғон туман ДСИ 
Солиқлар ва мажбурий тўловлар ту-
шумларини ҳисобга олиш, таҳлил қи-
лиш, маълумотлар базасига хизмат 
кўрсатиш бўлимининг бош инспектори 
Б.Муталов «Эл-Ҳавас Обиджон ЭХО» 
хусусий корхонаси, «Drongo» МЧЖ ва 
«Иминжон-Муҳаррамбону» фермер 
хўжаликлари ҳисоб рақамларига солиқ 
тўловларидан қарздорликларини маж-
бурий ундириш бўйича тўлов талабно-
маларини қўйиб, қонунбузарлик содир 
қилган.

Мингбулоқ туман ДСИ бошлиғи-
нинг биринчи ўринбосари А.Жўрабоев 
эса текшириш ўтказишнинг белгилан-
ган тартиб-қоидаларини қўпол йўсинда 
бузган. У туман ДСИ Солиқ қарзини 
мажбурий ундиришга қаратиш бўлими 
инспектори А.Турдиқулов (инспекторга 
2014 йилда хўжалик юритувчи субъ-
ектларда текшириш ўтказиш ҳуқуқи 
берилмаганлигини билгани ҳолда) ва 
Жисмоний шахсларни солиққа тор-
тиш бўлими инспектори И.Мадали-
евни  2014 йил 23 октябрдаги 146 ва 
148-сонли буйруқлари билан «Мингбу-
лоқ чорва озуқа» МЧЖ савдо шохоб-
часи ҳамда 2014 йил 10 декабрдаги 
169-сонли буйруғи билан «Уришев 
Равшан Дуйшабаевич» ЯТТ фаолия-
тини режадан ташқари қисқа муддатли 
текшириш ўтказиш учун жалб этиб, 
тадбиркорлик субъектларининг қону-
ний ҳақ-ҳуқуқларини чеклаган. 

Текшириш якунларидан келиб 
чиқиб, вилоят прокуратураси   тадбир-
корлик фаолиятига тўсқинлик қилган-
ликлари учун Р.Атаханов, Б.Муталов, 
А.Жўрабоев, А.Турдиқулов, И.Мадали-
евга нисбатан  МЖтКнинг 2411-модда-
си 1-қисми билан маъмурий жавобгар-
лик ишларини қўзғатди.

Шунинг баробарида тадбиркорлик 
субъектларининг коммунал хизмат 
кўрсатиш корхоналари воситасида 
муҳандислик-коммуникация тармоқла-
рига уланиши борасидаги муаммолар-
га доир мурожаатлар ҳам прокуратура 
органларининг назаридан четда қол-
мади. Қуйидаги мисол ҳам ана шундан 
далолат беради. 

«Дўстлик» электр таъминоти кор-
хонаси катта устаси Ғ.Ўриновга 2014 
йил 16 сентябрда кўриб чиқиш учун 
тақдим этилган «Сокин саноат сервис» 
МЧЖ бошлиғи Б.Каримовнинг савдо 
дўконини ўз ичига олган жамоат транс-
порти тўхташ бекати қуриш учун техник 
шарт берилиши сўралган  мурожаатига 
3 кун кечиктирилган ҳолда жавоб бер-
ган.

Тегишли ўрганишлардан сўнг На-
манган шаҳар прокуратураси томони-
дан Ғ.Ўринов ва шу каби қонунбузар-
ликка йўл қўйган «Истиқбол» электр 
таъминоти корхонаси биринчи ком-
плекс бригадаси бошлиғи И.Боймирза-
евга нисбатан интизомий жавобгарлик 
тўғрисида иш қўзғатилди.

Бундан ташқари, ҳокимликлар, ар-
хитектура ва қурилиш бўлимлари, ер 
ресурслари ва давлат кадастри хизма-
ти тизимларида тадбиркорлик фаоли-
яти юритиш учун ер ажратиш ҳамда ер 
майдонлари, кўчмас мулк объектлари-

ни рўйхатдан ўтказиш тўғрисидаги му-
рожаатлар ҳал қилинишида  амалдаги 
қонунлар бузилиши ҳолатларига йўл 
қўйилаётганлиги маълум бўлди.

«Мингбулоқ коммуналчи» МЧЖ 
раиси А.Абдужалилов 2014 йил 19 сен-
тябрда туман ҳокимига савдо ва маи-
ший хизмат шохобчаси қуриш учун ер 
ажратиш тўғрисида расман мурожаат 
қилган. Бироқ Мингбулоқ туман архи-
тектура ва қурилиш бўлими бошлиғи 
С.Исмадиёров мурожаатнинг белги-
ланган тартибда рўйхатга олиниши ва 
ҳал этилишини таъминламаган.  Таас-
суфки, биргина А. Абдужалиловнинг 
эмас, балки «Мубина шифо» МЧЖ 
раҳбари У.Жўраев, «Шахло Ривожид-
диновна» ХК раҳбари А.Мадаминов ва 
«Обод қурилиш таъмир сервис» МЧЖ 
раҳбари И.Мамаджановнинг  мурожа-
атлари ҳам эътиборсиз қолдирилган.

Пировардида фуқароларнинг му-
рожаатлари тўғрисидаги қонун ҳуж-
жатлари талабларини бузганлиги 
учун С.Исмадиёровга нисбатан туман 
прокуратураси томонидан МЖтКнинг 
43-моддаси билан маъмурий жавоб-
гарлик тўғрисида иш қўзғатилиб, барча 
мурожаатларнинг қаноатлантирилиши 
таъминланди. 

Эътироф этиш зарурки, назорат 
тадбирлари жараёнларида ҳокимли-
клар, давлат бошқарув ва назорат-тек-
ширув органлари томонидан тад-
биркорлик субъектлари фаолиятига 
дахлдор қарорлар, фармойишлар ва 
бошқа ҳужжатлар чиқарилишида қонун 
бузилиши ҳолатларига йўл қўйилаётга-
ни аниқланиб, уларни бартараф этиш 
бўйича ҳам тегишли чоралар кўрил-
моқда. 

Айни вақтда туман ва шаҳар проку-
рорлари ўз фаолиятини тўхтатган ёки 
тугатган субъектларнинг раҳбарлари 
билан учрашиб, бундай ҳолатлар-
нинг асл сабабларини аниқлаш ҳамда 
уларнинг фаолиятини тиклаш бўйи-
ча муайян ишлар олиб бормоқдалар. 
Мазкур йўналишда ўтказилган текши-
ришларда прокуратура органларининг 
бевосита кўмаги ва амалий ёрдами на-
тижасида фаолият кўрсатмаётган тад-
биркорлик субъектлари сони 574 тага 
камайтирилишига эришилди.

Мулк эгалари манфаатлари ҳимоя 
қилинишида прокуратура органларида 
ташкил этилган «ишонч телефон»ла-
ри алоҳида аҳамият касб этаётганини 
қайд этиш жоиз. Якунланган йилда На-
манган вилоятида 133 нафар тадбир-
кор ўзлари дуч келган катта-кичик му-
аммоларни ана шу телефонлар орқали  
баён этдилар. Жумладан,  ноқонуний 
текширишлар юзасидан 3 та, ортиқча 
ҳисобот ва маълумот талаб қилиниши 
бўйича 1 та, мурожаатни кўриб чиқмас-
лик тўғрисида 7 та, кредит маблағла-
ри ажратилмаётганлиги ҳақида 21 
та, рухсатнома бериш, турли ҳужжат-
ларни расмийлаштириш масаласида 
40 та, шунингдек, давлат рўйхатидан 
ўтиш ва бошқа масалалар юзасидан 
61 та мурожаат рўйхатга олинган. Шу 
билан бирга  16143 нафар тадбиркор 
ва фермер иштирок этган 383 та учра-
шувда улар томонидан кўтарилган 532 
та масала ҳал этилиб, 2891 нафарига 
ҳуқуқий маслаҳатлар берилди. 

Вилоят прокуратураси томонидан 
ўтказилган текширишларни сарҳисоб 
қилар эканмиз, аниқланган қонунбу-
зарликларни бартараф этиш бўйича 
тегишли ташкилотларга 56 та тақдим-
нома киритилиб, ноқонуний қарорларга 
нисбатан 158 та протест келтирилгани, 
105 нафар мансабдор шахс интизомий,  
59 нафари эса маъмурий жавобгар-
ликка тортилгани, шунингдек, 99,3 млн. 
сўмлик зарарнинг ихтиёрий равишда 
ундирилиши таъминланиб, 9 та жино-
ий иш қўзғатилгани, пировардида жами 
945 шахснинг ҳуқуқлари тиклангани 
диққатга моликдир. 

Ўзбекистон Республикаси Бош 
прокуратураси Матбуот хизмати 

томонидан тақдим қилинган 
материаллар асосида тайёрланди.

Офтоб тафти

Бир юз етмиш 
давлатдан 32 мингга 
яқин вакил иштирок 

этган «Келажак 
энергетикаси» жаҳон 

саммитига Бирлашган 
Араб Амирликлари 

пойтахти — Абу-
Даби шаҳри 

мезбонлик қилди. 
Тадбир доирасида 
қатор анжуманлар, 

жумладан, сув 
захиралари бўйича 

халқаро саммит 
ва чиқиндиларни 

қайта ишлаш 
технологиялари 
кўргазмаси ҳам 

уюштирилди

2014 йилнинг декабрида дунё миқёсидаги тўловлардаги улушини 
2,17 фоизга етказган  Хитой юани мазкур кўрсаткичлар бўйича 
Канада ва Австралия долларларини ортда қолдирган ҳолда 
халқаро ҳисоб-китобларда энг кўп фойдаланилган валюталар 
рўйхатидан ўрин олди.
SWIFT банклараро ахборот алмашинув тизими маълумотларига 
кўра, ушбу рейтингни АҚШ доллари (44,6 фоиз) бошқараётган 
бўлса, кейинги ўринларни евро (28,3), Англия фунт стерлинги 
(7,92) ва Япония иенаси (2,69) банд этган.
 Ўз навбатида Чин юрти миллий пул бирлиги 2013 йилда халқаро  
транзакциялар  сони бўйича рўйхатнинг 13-ўрнини банд этганини, 
ўтган давр мобайнида эса мамлакат ҳукумати томонидан юанни 
интернационализация қилиш натижасида кўрсаткич саккиз 
поғона яхшиланганини айтиб ўтиш лозим.

Юань кучли бешликда Санкт-Петербургдаги
GM таътилга чиқади(ми?)

Акбар МУЗАФФАРОВ,
«XXI asr»

O`zLiDeP Тошкент вилоят кенгаши партия Паркент туман кенгаши раисининг биринчи ўринбосари 
Махамаджон Ибрагимовга онаси

Санобар ИБРАГИМОВАнинг
вафот  этганлиги муносабати билан чуқур таъзия изҳор этади.



8

СЎНГГИ САҲИФА
«XXI ASR» 2015-yil 7-fevral, shanba, 06 (586)-son, www.21asr.uz, e-mail: xxi_asr@mail.ru

Навбатчилар:
Ш.ХЎЖАЕВ, Ш.РАҲИМОВ.

MUASSIS: TADBIRKORLAR VA 
ISHBILARMONLAR HARAKATI — 

O`ZBEKISTON LIBERAL-DEMOKRATIK 
PARTIYASI

«XXI ASR» ижтимоий-сиёсий газетаси ¤збекистон Матбуот ва 
ахборот агентлигида 2011 йил 14 июнда 0009 рақами билан қайта 
рўйхатдан ўтган.

«¤збекистон» НМИУ босмахонасида чоп этилди.

Корхона манзили: Тошкент шаµри, Навоий кўчаси, 30-уй.

Буюртма рақами: S 2049 Тираж: 17131

Баµоси келишилган нархда.

Топширилди — 20:00

IJTIMOIY-SIYOSIY GAZETA

НАШР КЎРСАТКИЧИ: 406

Таҳририятга келган қўлёзмалар тақриз қилинмайди ва 
муаллифга қайтарилмайди.

©«XXI ASR»дан олинган маълумотларда манба сифатида 
газета номи кўрсатилиши шарт. Муаллифлар  фикри  
таµририят нуқтаи назаридан фарқ қилиши мумкин.

Реклама материалларига таҳририят жавобгар эмас.

Газета таҳририятда терилди ҳамда дизайнер Маркс Юсупов 
томонидан саҳифаланди.

БОШ МУҲАРРИР ВАЗИФАСИНИ БАЖАРУВЧИ: Озод РАЖАБОВ.

ТАҲРИРИЯТ МАНЗИЛИ: Тошкент, Нукус кўчаси, 73А-уй.

ТЕЛЕФОНЛАР: Котибият — 281-40-17 (тел./факс), Партия турмуши ва парламент 
фаолияти бўлими — 255-64-80, Ахборот ва таµлил, хатлар ва шикоятлар бўлими 
— 255-64-80, Кичик бизнес ва хусусий тадбиркорлик фаолияти бўлими — 215-60-
45, Ёшлар ва а±ллар масалалари бўлими — 254-03-79, Реклама ва шартномалар 
бўлими — 215-60-45, 255-68-50, қабулхона: 215-63-80 (тел./факс).

ЭЛЕКТРОН ПОЧТА: axborotXXIasr@yahoo.com,  XXI_ASR@mail.ru

РЕКЛАМА

Барака аҳиллик ва тотувликда, дейишади кўпни кўрган қариялар. Дарҳақиқат, пойтахтимизнинг Шайхонтоҳур туманидаги 
«Қоратош» маҳалласида истиқомат қилувчи Абдусаттор ака Воҳидов хонадонида бўлганимизда интилганга бахт ва омад ёр 
эканлигига яна бир карра ишонч ҳосил қилдик. Оилада ўзбекона урф-одат ва қадриятларга қатъий амал қилинади. Дастурхон 
ҳамиша тўкин-сочин. Фарзандлар мустақиллик берган имкониятлардан фойдаланиб, ҳаракатига яраша даромад топмоқда.
Оила бошлиғи Абдусаттор ака 1981 йили Тошкент Давлат университетининг геология факультетини муваффақиятли тамомлаб, 
ўз фаолиятини Фанлар академиясининг Сейсмология институтида бошлаган. Кейинчалик турли экспедицияларда иштирок 
этган. Уни ҳурмат қилган қўни-қўшнилар 2011 йилда «Қоратош» маҳалла фуқаролар йиғини раиси этиб сайлашди. Абдусаттор 
ака айни пайтда 7 минг 900 нафар аҳоли истиқомат қилаётган ҳудуд ободлиги йўлида куч-қувватини аямаётир. 
Оила бекаси Маҳмуда опа узоқ йиллар ўрта мактабда бошланғич синфларга сабоқ бериш билан бирга фарзандларини эсли-
ҳушли, меҳнатни қадрлайдиган инсонлар қилиб тарбиялади. Бугун икки нафар ўғил, бир нафар қиз эл хизматида. Неваралар 
ардоғида умргузаронлик қилаётган оила бошлиғи фарзандлар камолини кўриб, жамиятга фойда келтираётганидан қувониб 
яшаётган инсонлар сирасига киради.

С.ЗОИР олган сурат.

ОЗОД ЮРТНИНГ ОБОД ОИЛАСИ

Туя  жуни қирқ 
дардга даво

UZMOBILE  
рақобатга 

киришмоқда

«Chevrolet» 
статорларини  

Навоийдан 
изланг

Зарафшон шаҳридаги «Велан» 
қўшма корхонаси томонидан туя 
ва қўй жунидан тайёрланаётган 
пайпоқ, белбоғ, тўшама сингари 
ўттизга яқин маҳсулот нафақат 
ички, балки ташқи бозорда ҳам 

харидорини топмоқда.
— Туя юнгининг фойдали 

жиҳатлари ҳақида Абу Али 
ибн Сино ўз асарларида ёзиб 

қолдирган, — дейди корхона 
раҳбари Зинаида Дементьева. 

—  Маълум бўлишича, мазкур 
жониворнинг жуни ортрит, 

остехондроз, ревматизм каби 
40 дан ортиқ касалликка даво 

экан. Хусусан, туя юнгидан 
тўқилган белбоғлар танани совуқ 

ва захдан сақлашдан ташқари 
қон айланишини яхшилайди, 

бўғимлардаги оғриқлардан халос 
этади. Айни кунда жамоамизда 

50 нафар хотин-қиз меҳнат 
қилаётган бўлса, жорий йилда 

цехларимизга замонавий 
линияларни ўрнатган ҳолда 

ишлаб чиқарш ҳажмини ошириш 
орқали янги иш ўринлари очишни 

режалаштирдик.
Шу ўринда вилоятда «Велан» 

каби жунни қайта ишлаш 
корхоналарининг кўпайиши 

чорвачилик билан шуғулланувчи 
фермер хўжаликлари 

фаолиятига ҳам  ижобий таъсир 
кўрстаётганини айтиб ўтиш 

лозим.
Мансур АСЛОНОВ, «XXI asr».

«Ўзбектелеком» акциядорлик 
компанияси директори 

А.Абдумўминов айни пайтда 
UZMOBILE бренди остида 

фаолият кўрсатаётган 
миллий алоқа оператори 

GSM тармоғини ишга 
туширишга тайёргарлик 

кўраётганини маълум 
қилди. Унинг таъкидлашича, 

компания ушбу тармоқ 
билан жорий йилнинг 

иккинчи ярмида Тошкент 
шаҳри ва Тошкент вилояти 
ҳудудларини, 2017 йилгача 
эса  республиканинг барча 

аҳоли пунктларини қамраб 
олишни режалаштирган.

UZMOBILE  шу кунгача 
мижозларга фақат CDMA-450 

тармоғи ёрдамида хизмат 
кўрсатарди. Бу эса  мазкур 

миллий операторда маълум 
вақтдан сўнг Beeline, Ucell 

ва UMS каби брендлар билан 
рақобатлашиш   имкониятига 

туғилади, деганидир.

2015 йилдан «Навоий» 
эркин саноат иқтисодий 

зонасида «GM Uzbekistan»  
автомобиллари двигателининг 

таркибий қисми — статорлар 
ишлаб чиқариладиган бўлди.
Podrobno.uz интернет нашри 

умумий қиймати 2 млн. 
долларга тенг бўлган мазкур 

лойиҳага мувофиқ ташкил 
этилган «UzERAE Alternation» 

Ўзбекистон-Жанубий Корея 
қўшма корхонасининг йиллик 
қуввати 200 минг дона статор 

тенг бўлишини хабар қилди.  
Ш.Хўжаев тайёрлади.

РЕКЛАМА

«ҚАДРИЯТ»
Ушбу омонатга ҳисобланган фоизлар ҳар ойда ёки омонат муддати

тугагандан сўнг берилади.

Шу билан бирга, «Асака» банк қулай шартларда миллий ва хорижий валюталардаги 
90 дан ортиқ омонат турини таклиф этади. 

Омонатларни банкнинг барча филиалларида расмийлаштириш мумкин.
Мурожаат учун телефонлар: 120-39-81, 120-39-60, 120-39-63.

ҲУРМАТЛИ ЮРТДОШЛАР!

«Асака» банк

Филиаллар Код Телефон Филиаллар Код Телефон

Тошкент шаҳар филиали 371 120-83-13 Наманган вилоят филиали 369 226-91-45

Автотранспорт филиали 371 120-39-95 Навоий вилоят филиали 436 770-24-09

Шайхонтоҳур филиали 371 140-39-36 Зарафшон филиали 436 573-18-75

Юнусобод филиали 371 221-80-67 Бухоро вилоят филиали 365 223-70-05

Сергели филиали 371 257-44-10 Бухоро шаҳар филиали 365 770-11-27

Тошкент вилоят филиали 371 120-84-13 Самарқанд вилоят филиали 366 233-65-47
Андижон вилоят 
филиали

374 298-02-10 Афросиёб филиали 366 221-75-40

Асака филиали 374 233-15-68 Қашқадарё вилоят филиали 375 221-07-41

Фарҳод филиали 374 226-97-53 Сурхондарё вилоят филиали 376 770-82-12

Фарғона вилоят филиали 373 224-70-83 Қорақалпоғистон филиали 361 770-60-56

Марғилон филиали 373 237-62-23 Хоразм вилоят филиали 362 226-96-03

Олтиариқ филиали 373 432-10-11 Сирдарё вилоят филиали 367 225-44-03

Қўқон филиали 373 552-61-06 Жиззах вилоят филиали 372 226-43-11

«Асака» банк —
сармоянгизнинг сақланиши ва кўпайишини кафолатлайди

Барча омонатларингиз Фуқароларнинг банклардаги омонатларини 
кафолатлаш фонди томонидан кафолатланади.

Сизнинг омонатларингиз:
— солиқлар ва мажбурий тўловлардан озод!
— маълумотлари сир сақланиши  тўлиқ кафолатланади!
— эгалик ва тасарруф ҳуқуқи ўз ихтиёрингизда!
— миқдори чекланмаган!

2015 йилнинг Кексаларни эъзозлаш йили деб эълон 
қилиниши муносабати билан миллий валютадаги қуйида-

ги муддатли янги омонат турини таклиф этади:

www.asakabank.com                                             Хизматлар лицензияланган.

Ўзбекнинг атласини жаҳонга кўз-кўз этиб, халқаро кўргазма-
ларда хорижликларни лол қолдириб келаётган устазодалардан 
бири марғилонлик Расулжон Мирзааҳмедовдир. 

Юртимиз мустақилликка эришгач, Расул ака каби ҳунар-
мандларда ота касбини яшириш эмас, очиқча кўз-кўз қилиш 
имконияти юзага келди. Бундан руҳланган қаҳрамонимиз ҳам 
оилавий тадбиркорлик фаолиятини бошлаб юборди. Азалдан 
боболари абрли матолар тўқиш билан шуғулланганлиги боис, 
суяк суради-да, қийинчиликларни енгиб ўтди. Эсдан чиққан тур-
ларни қайта тиклади, ҳунармандчиликка оид ҳунарлар бўйича 
қўлланмалар яратди. Жумладан, 2007 йили «Табиий бўёқлар 
сири» номли китобини нашр эттирди. 2008 йил Сан-Франциско 
шаҳридаги «OCELOT CLOTHING» галереясида ушбу китобнинг 
инглиз тилидаги тақдимоти ўтказилиб, ижобий фикрлар билди-
рилгач, «Читгарлик сирлари» номли яна бир қўлланма яратди.

Кичикроқ цехда  оила аъзолари билан  иш бошлаган уста-ҳу-
нарманднинг жамоасида айни пайтда 40 нафардан зиёд киши 
меҳнат қилади. Расулжон ака самимийлиги, ҳазилкашлиги, ти-
ниб-тинчимаслиги билан ходимлари орасида ҳурмат қозонган. 
Мен раҳбарман, деб ўтирмайди. Корхонага кириши билан ишчига 
айланади-қўяди. Самарали меҳнат натижасида 2013 йили даро-
мад  60 млн. сўмга етган бўлса, 2014 да 100 млн. сўмдан ошди. 
Экспорт қилинган атласдан 60 минг долларлик фойда кўрди.

Ипакли матолар устаси Р.Мирзааҳмедовнинг хизматлари муносиб 
эътироф этилди. Мустақилликнинг 10 ва 20 йиллиги кўкрак нишонла-
ри билан тақдирланди.  Шунингдек, «Ташаббус» кўрик-танловининг 
Фарғона вилоят босқичида биринчи ўрин, республика босқичида эса 
«Энг яхши оилавий бизнес» номинацияси соҳиби бўлди. 

Хуллас, унинг миллий ҳунармандчиликни ривожлантириш 
ва бутун дунёда тарғиб этиш йўлидаги изланишлари мақтовга 
арзигуликдир. Расул ака яратган матолар қатор халқаро кўргаз-
маларда хорижликлар эътиборига тушган. Айниқса, SIFAM ва 
Далласда қайд этилган натижалар диққатга сазовор. 

— Машҳур дизайнер Оскар де ла Рента ўз коллекцияларида 
мен яратган аъло бахмал ва адрас абрли матолардан фойда-
ланганлиги ўзбек ҳунармандчилиги нуфузини янада оширди, 
— дейди Р.Мирзааҳмедов. — Халқаро кўргазмаларда атласи-
миз табиий хом ашёдан фақат қўл меҳнати ёрдамида, 37 та 
жараёндан ўтиб тайёрланишини билган европаликлар ҳайратга 
тушганига кўп гувоҳ бўлдим. SIFAM кўргазмасида биринчи бор 
иштирок этганимда океан ортидаги халқлар қайси рангларни 
кўпроқ ёқтиришини ўрганишга ҳаракат қилдим. Улар хоҳиш-ис-
такларини инобатга олиб, янгича сифат ва кўринишга эга мато-
лар яратишга эришдим. 

Расул ака жамоат ишларида ҳам фаол. Халқ депутатлари 
Марғилон шаҳар кенгашидаги O`zLiDeP депутатлик гуруҳи раҳ-
бари сифатида сайловчилар талаб-истакларини адо этишда 
жонбозлик кўрсатиб келаяпти. Устазоданинг саъй-ҳаракатлари 
ва партия кўмагида 22 нафар кишига 200 млн. сўмдан ортиқ кре-
дит олиб берилиши туфайли ўтган йилнинг ўзида мингдан ортиқ 
янги иш ўрни яратилди. O`zLiDeP ғоя ва мақсадларини аҳоли 
ўртасида кенг тарғиб этиш, оилавий тадбиркорлик субъектла-
рини кўпайтириб, ёшлар ва аёллар бандлигини таъминлашга 
муносиб ҳисса қўшиб келаяпти.

Мухтасар айтганда, ҳам миллий қадриятларимизни эъзо-
злаб, ҳам халқаро кўргазмаларда мамлакатимиз довруғини 
ошириб келаётган юртдошимиз билан фахрлансак арзийди.

Дилноза НОМОЗОВА.

Атлас барибир 
атлас-да

Кўчаларда, тўй-ҳашамларда бошига дўппи, эгнига 
атлас кийиб юрган опа-сингилларимизни кўриб 

кўзимиз қувонади, қалбимиз ғурурга тўлади. 
Атлас барибир атлас-да! Ранг-баранг ва нафис 

безаклар ўзаро уйғунлашиб, яхлит гўзаллик ҳосил 
қилган мато дилимизга яқин... Лекин қадимдан 

эъзозланиб келинаётган бу матони тайёрлаш осон 
юмуш эмас. Ўзига яраша томонлари талайгина. 

Уни тушуниб етиш учун нафақат меҳнат ва қунт, 
балки нозик дид ҳам зарур

Кўпчилик таблеткаларни турли суюқлик билан ичишга одатланган. Улар 
дори таркибидаги кимёвий моддалар билан ўзаро реакцияга киришиши 

мумкинлиги ҳақида ўйлаб ҳам ўтирмайди. Хўш, қайси дори қайси 
суюқлик билан «келишмайди»? 

— Агар беморларимиз ярага қарши (ранитидин, циметидин ва ҳ.к.) 
темирли препаратлар, айрим ферментлар, антибиотиклар ва юрак-қон 

томир хасталиги тизимида ишлатиладиган дориларни сут билан ичсалар, 
самара бермайди, — дейди шифокор Олмахон Зарипова. — Бундан 

ташқари, сут ёки сутли овқат истеъмол қилгандан кейин тетрациклин 
гуруҳидаги антибиотикларни қабул қилиш мумкин эмас. Аксинча, ёғда 

эрувчан витаминлар (A, E, D, K), йодли дорилар, индометацин, резерпин 
каби таблеткалар сут билан ичилса, фойдадан холи бўлмайди.

Мутахассиснинг таъкидлашича, чой билан дори ичиш ҳам зарарлидир. 
Чунки чой таркибидаги танин моддаси кўплаб дорилар билан реакцияга 

киришиб, чўкма ҳосил қилади. Қолаверса, бундай аралашмалар юрак-
қон томир тизимига нохуш таъсир қилади. Айниқса, таркибида азот 

мавжуд дорилар, жумладан, папаверин, кофеин, кодеин, эуфиллин ва 
юрак гликозидлари чой билан умуман «чиқишмайди».

Қаҳва ҳам таркибидаги танин туфайли худди чойга ўхшаш таъсир 
кўрсатади. Айрим ҳолларда дори таъсирини кучайтирса, бошқасида 
сусайтириб юборади. Натижада дориларнинг малҳамлик хусусияти 

кескин ўзгаради. Шу боис қаҳва билан дори ичиш мутлақо тавсия 
этилмайди.

Аксар дорилар шарбатлар билан «келишмайди». Айниқса, нордон 
шарбатлар кальций дорилари ва айрим антибиотикларни парчалаб 

ташлайди. Нордон мева шарбатлари ошқозоннинг кислотали муҳитини 
сусайтириши туфайли ҳам антацид дорилар таъсирини йўққа чиқаради. 

Юрак гликозидлари ва сулфаниламид дорилари ишқорий муҳитга эга 
бўлганлиги боис уларни нордон мева шарбатлари,  ҳатто компот билан 
ҳам ичиб бўлмайди. Айниқса, грейпфрут шарбати ўта хатарли қўшимча 

реакция чақириши мумкин. Хушхўр ва мазали бу шарбат билан дори 
ичилганда, таъсир кучи икки баробар кучайиши илмий жиҳатдан 

исботланган. Лекин аспирин, парацетамол, силга қарши дориларни 
шарбат билан ичиш уларнинг самарадорлигини оширади.

Хўш, унда дориларни қабул қилишда нималарга риоя этиш керак? 
— Кексаларимизнинг ҳапдориларни қабул қилишдан олдин уларни 

талқон қилиб майдалашлари бежиз эмас, — дейди Олмахон Зарипова. 
— Чунки майдаланган дори кукуни ошқозон-ичак тизимида енгил 

ҳазм бўлади. Тез эрийди. Ҳимоя қобиғи билан қопланган таблеткалар 
ва капсулалар бундан мустасно, албатта. Чунки ҳимоя қобиғи ушбу 

дориларнинг ошқозонга зарарини камайтиради.
Умуман олганда, дориларни қайнатиб совутилган сув билан ичиш энг 

яхши усулдир.
Севара АЗИМОВА, «XXI asr».

БИЛИБ ҚЎЙГАН ЯХШИ

Қаҳва билан дори ичиш мумкинми?


